
Ya'ipi ma'sha caniaritérinso'

Yosé nani ma'sha acorinso'

1 Yosé nani ma'sha acorinso sha'huichinquéma': Irdca co manta ya'huérinhué'.
Yoséichin ya'huérin. Caniaritapon, pi'iro'té'ton acorin. Ina quéran isoro'panta’, acorin.
ZNaporo' isoro'paso’, co ipora pochin nishatérarinhué'. Ya'ipi marésachin ninin, pa'pi
anpotérin. Tashiri noyd i'copitérin. Naporo chachin Yosé ispiritonénso', i' aipi yanpo
yanponantarin.

3 Naporo' Yosé tapon: “iTashinantérinso nii'sohuanchin huachi!” ténin. Topachina,
nii'sohuantérin huachi.
4 Nii'sohuantérinso ndya nicaton, nisha acorin. Tashinta', nisha acorin.

5 Nii'sohuantérinsoso': “Tahuéri,” itérin. Tashinaonta': “Tashi',” itérin. Tashirahuaton
tahuériantahuachina, i'huaraya huaré' a'na tahuérira', nanirin huachi.

6Ina quéran Yosé taantarin: “iNiqué niqué i' ya'huécaso maré' ya'copinamén ya'hué'in!”
ténin. Topachina, inachachin ya'huérin huachi.

7Yoséri i' ya'copinamén nipachina, ina aipi i' ya'huérin Inaanaquénta', i' ya'huérin.

8 Nani acohuachina, indpaqué ya'huérinsoso": “Pi'iro'té',” itérin. Tashiantarahuaton
tahuériantahuachina, i'huaraya huaré' cato tahuéri nanirin huachi,

9Ina quéran Yosé taantarin: “jYaniro'pa' ya'nocaso maré' pi'iro'téanaqué i' ya'huérinso',
inaquéréchin niyonto'in!” ténin. Topachina, inachachin ya'huérin huachi.

10Yaniro'paso': “no'pa',” itérin. I' niyontoninsoso': “maré,” itérin.

Ya'ipi acorinsopita noyasachin nisarin ni'nin. Ina nicaton, 1! Yosé taantarin:
“iNisha nisha sharo'sa papoina'l Nisha nisha panpatororo'santa nisha nisha
ya'pirihuanpiso', papoina'. jNisha nisha nararo'santa nisha nisha nitopisopita
no'paqué papoina'l” ténin. Topachina, inachachin ya'huérin huachi. 12 Ina nohuan-
ton nisha nisha sharo'sa', panpatororo'sa', nararo'sa', inapita isoro'paqué paporin.
Acorinsopita nicaton: “jMa ndyacha acorahué paya!” ténin. 13 Tashiantarahuaton
tahuériantahuachina, i'huaraya huaré' cara tahuéri nanirin huachi.

14-15 Ina quéran Yosé taantarin: “jA'pininsopita pi'iro'téqué ya'hué'in. Tahuéri, tashi
a'pintacaso maré' ya'hué'in. Inapita a'pinpachina, tahuéri, tashi', nisha nisha
acoarin. Naporahuaton yoquiro'sa', pi'ipiro'sa’, inapitanta piyapiro'sa nitotapi
huachi!” ténin. Topachina, inachachin ya'huérin huachi.

16 Tahuéri a'pinacaso maré' panca masho acorahuaton, tashinta a'pinacaso maré'
hua'huishin miachin acorin. Tayoraro'santa acorin.

17-18 Yoséri inapita isoro'pa' a'pintacaso maré' pi'iro'téqué acorin. Tahuéri, tashi
a'pintarin. Acorinsopita nicaton: “jMa ndyacha acorahué paya!” ténin.

19 Tashiantarahuaton tahuériantahuachina, i'huaraya huaré' catapini tahuéri nanirin
huachi.

20 Ina quéran Yosé taantarin: “iNisha nisha ma'sharo'sa i'qué ya'huécaiso maré'
ya'hué'in! Nisha nisha samiro'santa ya'hué'in. jNaporahuaton, nisha nisha
inairaro'sa yanponacaiso maré' ya'hué'in!” ténin. Topachina, inachachin
ya'huérin huachi.

21 Panca ma'sharo'sa nisha nisha nipisopita, maréqué ya'huécaiso maré' acorin. Nisha
nisha samiro'santa', acorin. Anpiantéhuano'santa’, acorin. Acorinsopita nica-
ton: “jMa ndyacha acorahué paya!” ténin.

27 que ya 'huécaiso mplsoplta noya yonquirapiton iso pochin sha'huitérin:

‘Na'amiatatoma maréro'saqué ya‘hueco"" itérin. Naporahuaton
anplantehuano santa', sha'huitérin: “;Na'amiatatoma canpitanta isoro'paqué

ya'huéco'l” itérin.

23 Tashiantarahuaton tahuériantahuachina, i'huaraya huaré' a'natérapo tahuéri nanirin

huachi.

24 Ina quéran Yosé taantarin: “jNisha nisha ma'sharo'sa ya'hué'inl  Tananqué
ya'huécaiso nipisopita, pé'tahuacaiso nipisopita, niohuaratacaiso nipisopita.
ilnapita ya'hué'in!” ténin. Topachina, inachachin ya'huérin huachi.

25 Inapita ma'sharo'sa’, ya'ipi Yoséri acorin. Acorinsopita nicaton: “jMa ndyacha
acorahué payal!” ténin.

26 Naporo tahuéri chachin tapon: “jIporaso huachi piyapi niahua'l Inaso canpoa
pochachin nisarin.  Chiniquén nanantaton, samiro'sa', anpiantéhuano'sa’,

inapita hua'anéntarin.  Ma'sharo'sa pé'tahuacaiso nipisopita, tananqué
ya'huécaiso nipisopita, niohuaratérinsopita, ya'ipi inapitanta hua'anéntarin,”
ténin.

27Yoséri piyapi acoapon, inaora pochachin acorin.

A'nara quémapi, a'nara sanapi. Inaichin ninin.

28 Noya yonquirapiton iso pochin sha'huitérin: “Ndya ya'huéco'.

Na'a hua'huasha ya'huéchinquéma'.

Shiparimapita na'atona', ya'ipi parti ya'hué'ina'.

Ya'ipi hua'anéntoco'. Samiro'sa', ma'sharo'sa’,

anpiantéhuano'sa', niohuaratérinsopita, inapita hua'anéntoco',” itérin.

29 Napotahuaton, itaantarin: “Ni'qué'. Nisha nisha sharo'sa apapotérahué nitérinso
capamaso maré'. Notohuaro' nisha nisha nararo'santa nitérinso ca'qué', iroqué'.
30 Ma'sharo'sa', anpiantéhuano'sa', niohuaratérinsopita, inapitaso nipirinhué', pan-
patoro acotérahué capacaiso maré'” itérin. Napotohuachina, inachachin nipi huachi.
31 Naporo' Yoséri ya'ipi acorinsopita nicaton: “jMa ndyacha ya'ipi acorahué paya!”
ténin. Tashiantarahuaton tahuériantahuachina, i'huaraya huaré' saota tahuéri
nanirin huachi.

2
1 Inapoaton Yosé: Isoro'pa', pi'iro'té', ya'ipi inaquépita ya'huérinsopitaré chachin
ténirin huachi.

23 Ya'ipi acorinsopita ténirahuaton, tahuéririnqué chinotérin. Napoaton, ina tahuéri
noya ni'nin. Noya nicaton, chinoto tahuéri acorin. Napoaton piyapi pénénin:
“Naporo tahuéri chinotatoma', casdchin yonquico,” itérin.

4 Ina pochin Yosé irdca: Isoro'pa', pi'iro'té', inapita acorin. Ya'ipi no'téquén
sha'huitaranquéma'.

Itin nararoqué piyapi acorinso’

Sinioroso® Yosé ni'ton, inapita ya'man acoaponahué', 5 co sharo'sa
ya'huéyatérarinhué'.  Co panpatoronta papoyatérarinhué'. Co o'nan téranta
acoyatérarinhué'. Naporahuaton co insonta isoro'paqué sha'tacaso maré'
ya'huéyétérarinhué'. 6 Napoaponahué', no'pa quéran chachin i'sha pipiton,

sé'cotérotdrin. 7 Naporo' Sinioroso Yosé ni'ton, yaniro'pa' amocan quéran quémapi
ninin. Nani nisahuaton, nanpicaso maré' pihuinitérin. Inapotohuachina, niirahuaton
nanpirin huachi.

8 Ina piquéran, Sinioroso noyapiachin nararo Itin itopiqué acorin. Inaso no'pa',
Cortanii' quéran pi'i pipirinso parti quéparitérin. Inaqué ya'huécaso maré' quémapi
nininso acorin. 2 Naporahuaton, nisha nisha noyapiachin cashino'sa apapotérin. Yashi
yashin ca'chindchin nitérinsopita apapotérin. Nararo huancdnachin nanpirin nara
apapotérin. Inaqué chachin a'nanta', apapotérin. Anitotacaso nara itopiso'. Ina
ca'pachina', noya nininsopita nitotaponahué', co noyahué' nininsopitanta nitotapi
huachi.

2:4 Sinioro: Sinioroso', irdca iprioro'sari Yosé nininén Yapi (YHWH) itopi. Ina pochin nohuitopiso', cacharonqué,
Sinioro itopi.

10 Ttinqué a'nara i' pipirin. Ya'ipi nararo asé'cotérotacaso maré' naporin. Ina
quéran chachin catapini sé'parai' pa'térin. 1! Ya'natiirinsoso', Pisonii' itopi. Inaso',
Apira parti conimarin. Inaqué oro ya'huérin. 12 Inaqué oro ya'huérinso', noya noya
ninin. Pimo yaquinta noya noya nininso ya'huérin Nisha na'pinta ya'huérin, onisi
1toplso Blna queran niantarinsonta', Quiconii' 1top1 Inaso ya ipi Coso partl pa'térin.
14 A'nanta', Tiquirisii' itopi. Inaso', Asiria ninano pi'i ya'coninso parti quéran acorin.
Ya'natomarinsoso nipirinhué', lopiratisii' itopi.

15 Sinioroso Yosé ni'ton, Itin nararoqué quémapi acorin. Inaqué sacataton a'paicaso
maré' acorin. 16 Naporo' iso pochin camairin: “Ya'ipi isopita nararo'sa nitérinso',
noya ca'qué', iroqué', inapoqué'. 17 Anitotacaso nara nitérinsoichin, co nohuantérahué
capamaso'. Inaso ca'patan, noya nininso nitotaponahué', co noyahué' nininsonta
nitotaran. Ama ina nitérinso ca'quésohué'. Ina ca'patan, téhuénchachin chiminaran,”
itérin.

Yoséri sanapi nininso'

18 [na quéran Sinioroso Yosé ni'ton, taantarin: “Quémapi inaora ya'huécaso', co
noyahué'. A'na nianta'i nlpachm inari noya catahuacaso maré',” ténin., 1920 Ina
quéran ya'ipi ma'sharo'sa', anpiantéhuano'sa', inapita no'pa quéran ninin huachi.
Inapita nisahuaton, quémapi quéshirin inari nininén acotacaso maré'. Pé'tahuaro'sa’,
anpiantéhuano'sa', ma'sharo'sa tananqué ya'huérinsopita, inapita nininén acotérin. Ma
nininénsona acotohuachina, ina chachin ninihuanpi huachi. Napoaponahué', co a'na
ma'shari téranta nanitérinhué', quémapi noya catahuacaso'.

21 Napohuachina, quémapi noya ahué'étérin. Hué'éso', a'nara nininpitén ocoitérin.
Ocoitahuaton, anoyataantarin huachi. 22 Ina nininpité quéran chachin sanapi ninin.
Capayatohuachina, sanapi nininso a'notérin. 23 Quénanahuaton, quémapi pa'yanin.
Pa'yataton, tapon: “ijIsocha téhuénchinso', ca pochachin Yoséri ninin! Ca quéran ninin
ni'ton, sanapi itarahué,” ténin.

24 Napoaton quémapi sa'apachin, pa'pin, a'shin inapita patahuaton, sa'iné' nichinpita-
caso ya'huérin. Catoya'pi nipirinahué', a'naichin pochin nipi huachi.

25 Quémapiso sa'iné chachin noya ya'huérapi. Co a'moanaponaraihué', co manta
tapanpihué'.

3

Co Yosé natétonaraihué’, oshahuanpiso

1 Sinioroso Yosé ni'ton, ya'ipi tananqué ma'sharo'sa ya'huérinsopita acorin.
Ya'huanso nipirinhué', a'napita ma'sharo'sa quéran yonqui yonquinahuan ninin. Sanapi
yanonpintaton, paaparin nontacaso maré":

—;Téhuénchachin ta'ma Yosé apiratérinquéma ya'ipi isopita nararo'sa nitérinso
capamaso to? itérin.

2-3—Ya'ipi nitérinso', noya capa'huaiso'. A'naichin huancénachin huanirinso', co Yosé
nohuantérinhué": “Ama ina nitérinso', ca'cosohué'. Ama sé'huacosohué'. Ca'patama’,
tehuenchachm chiminarama',” itérincoi Yosé, itérin.

—Co napoarinhué'. Co ¢himinaramahu@'. Ca'patamaso', ya'ipi noya nininsopita,

ya'ipi co noyahué' nininsopitanta', nitotarama huachi. Inapita nitotatoma', Yosé
pochachin nisarama'. Ina nitotaton, Yosé apiratérinqu'éma' itérin.

¢ Ina natanaton, sanapiso nara nitérinso ni'sarin: Noyapiachin nicaton ca'chinachin
cancanterm

“Ina ca'pato, ya'ipi nitotarahué huachi,” ténin. Napoyan quéran, sé'pashorahuaton
ca'nin So'ionta quétohuachina inanta ca'nin. 7 Naporo chachin nisha yonquipi huachi:
“I nanplrashlte canposo pa'saré',” niitopi. Ninapotatona', iquira huéron pipitopi.
Inapoatona', nipa'shianatopi.

81'huanahuanqué huisontapaso', Yoséri nararoqué huécapairinso natanpi. Natanahu-
atona', na'picaiso maré' ta'api. 9 Na'pitopirinahué', inariso pérarin:

—Atan®, ;Inséquéta ya'huaran? itérin. 10 Natanahuaton, quémapiso tapon:

—Co'ta o'maranso' natanai. I'nanpirashitécoi ni'toi, té'huatérainquén. Naporahuaton
tapantatéinquén, na'pirai, itérin.

11 —iI'yan! ;Onporahuatomata nitotapanamaso'? Nara a'naichin nininso": “Ama isoso
nitérinso ca'quésohué',” itopiranquénhué": {Nani ca'nan! itérin.

12 _Jso sanapi quétérancoso', quétérinco ni'ton, ca'nahué, itérin.

13 Napotohuachina, sanapi ya'huéré' tahuérétahuaton, itapon:

—;Onpoatonta naporanso'? itérin.

—Ya'huan nonpintérinco ni'ton, ca'nahué, ténin sanapi.

14 Naporo' Sinioroso Yosé ni'ton, ya'huan ya'huéré' tahuérétahuaton, co huachi noya
ya'huécaso maréhué' sha'huitérin:

—Piyapi nonpintéranso maré' a'napita ma'sharo'sa quéran, pa'pi co noyahué'
ni'nanquén. Napoaton ipora quéran huaré' cancanén quéran no'pa' pa'taran. In-
apoaton, chiminaqué huaré' nosorotaran. !5 Ca nohuanto sanapi inimicotarinquén.
Quémarinta ina inimicotaran. Quéma quéran pipipisopitanta', sanapi quéran pipipiso-
pitaré' niinimicotapona'. A'na tahuéri sanapi quéran pipirinsoarit minsémiatarinquén.
Napoaponahué', quémarinta chiniquén ina aparisitaran, itérin.

16 Tna quéran sanapi ya'huéré' itapon:

—Co natérancoso maréhué', hua'huanpatan pa'pi iquin quéran huaiaran. Napoapon-
ahué', so'yan ya'cariantaran. Naporahuaton, so'yan camaiinquénso ya'huérin, itérin.

17Tna quéran quémapinta itapon:

—Sa'an natéton, nara nitérinso co capacasohué nipirinhué', ca'nan. Naporanso
maré' ya'ipiro'pa' co huachi noyatacaso maréhué' sha'huitarahué. Napoaton nitapi-
arin. Pa'pi chiniquén sacataqué huaré' coshataran. Chiminaqué huaré' inapoaran.
18 Naporahuaton, nahuano'sa', shihuarino'sa', inapita na'con na'con papotapon huachi.
Nisha nisha canoméro'sa', nararayaro'sa', inapita yoniton, capon. 1° Pa'pi chiniquén
sacatahuaré' coshataran. Napoin quéran chiminaran huachi. No'pa quéran ninanquén
ni'ton, no'pa chachin niantamaso ya'huérin, itérin.

20 Atanso', sa'in nininén acotérin, Ipa itérin. Ina quéran ya'ipi piyapi na'acaiso ni'ton,
ina pochin nohuitérin. 2! Quémapi sa'iné chachin a'mocaiso maré' ma'sha sha'huété
quéran Yoséri nitérin. Ina quétohuachina, a'moanpi huachi. 22 Naporo chachin ténin:
“Iporaso', piyapi canpoa pochachin nitotérin. Noya nininso nitotahuaton, co noyahué'
nininsonta nitotérin. Ni'quéna nanpirin nara nitérinsonta ca'pachin. Napohuachinso',
nanpimiatarin,” ténin.

23 Napoaton Sinioroso Yosé ni'ton, noyapiachin nararo quéran quémapi ocoirin.
Ocoirahuaton, niqué acorin. Inaqué sacatacaso maré' acorin. No'paqué chachin
sacatapon huachi. 24 Piyapi ocoirahuaton, pi'i pipirin parti quéran a'paito anquéniro'sa
acorin. Inapitaso', quiropino'sa itopi. Noyapiachin nararo a'paicaiso maré' acorin. Ina
ya'carinta', sahuéni orotaton huénin huénintdrin acorin. Ama incari téranta nanpirin
nara ya'caricaso maréhué', a'pairapi.

4

Atan ya'nan hui'ninpita napopiso'

1 Atan sa'in hua'huanpachina, quémapia'huaya huairin. “Yosé catahuarinco ni'ton,
quémapia'huaya hua'huanahué huachi,” ta'ton, nininén acotérin. Caino itérin.
2 Ina quéran hua'huaantarin. Quémapi chachin huaiaantahuachina, Apiri itérin.
Hui'napitohuachinara, Apiriso ohuicaro'sa pé'tahuarin. Cainoso nipirinhué', imin
camayo.

3 A'na tahuéri cato chachin ofrenda quécatona', Yosé chinotapi. Cainoso', sha'ninso
quéran Yosé chinotacaso maré' quénin. # Apiriso nipirinhué', ohuicanénpita ya'nan

3:9 Atanso': Piyapi tapon naporin. T 3:15 Sanapi quéran pipirinso topachina: Quisocristo ninoton napotérin.

hua'huatopiso quénin. Amo amoshin nininsopita Yosé chinotaton tépacaso maré'
quénin. Yoséso Apiri ndya ni'nin. Ofrendanéonta ndya ni'nin. > Cainoso nipirinhué',
co noyahué' ni'nin. Ofrendanéonta co noyahué' ni'nin. Ina maré' Cainoso', pa'pi
no'huitérin. No'huitaton, aquinorarin. ©Ina nicaton, Siniorori itapon: “;Onpoatonta
no'huitaton aquinoraran? jAma huachi no'huitéquésohué'l 7 Noya ninan naporini,
noya cancanchitonhué'. Nipirinhué', co nohuantéranhué' noya nicacaso ni'quéhuaré’,
co noyahué' nisdpaso maré' oshanén minséarinquén. Ina nipirinhué', noya nipatan,
nanitéran ina minsécaso',” itérin.

8 Natanaponahué', co yanatétérinhué'. A'na tahuéri iin itapon:

—Huéqué iyara iminqué pa'a, itérin. Inaqué canconpachinara, iin ahuéaton, téparin.

? Siniorori nitotaton, Caino itapon:

—iMa'sona iyaya onporinso', sha'huitoco! itérin. Napotohuachina, Cainoso tapon:

—Co nitotérahué'. jCo ina a'pairapa'huaso ya'huérinhué'! itérin. 1©Napotohuachina,
Siniorori itapon:

—;Onpoatonta naporan? lyaya tépaton, pa'pi co noyahué' ninan. Huénainén
a'patéran ni'ton, co huachi noya ya'huécamaso maréhué' sha'huitaranquén. 11 Iya'hua
téparanso maré' pa'pi co noyahué' ni'nanquén. Huénainénqué no'pa' asé'cotétéran
ni'ton, ocoiaranquén. 12Iminaton, sha'topiranhué téranta', co huachi noyatarinhué'. Co
huachi ya'huémia ya'huaponhué', paté patérantapon. Co huachi sano cancantaranhué',
itérin.

13 —;Ma'huantacha nisarahué paya! Co ahuantochinachinhué' ana'intaranco. 4Ipora
tahuéri iso ro'té quéran ocoiaranco. Co huachi ya'huémia ya'huapohué', paté
patéranta'huaso ya'huérin. Co huachi sano cancanta'huaso ya'huaponhué'. Co
chinota'huanquénso téranta nanitapohué'. Napoaton inso téranta quénanpachinco,
tépaponco ténahué, itérin Cainori.

15 —Insosona tépahuachinquén, inanta na'con na'con ana'intacaso ya'huérin. Can-
chiséro ana'intacaso ya'huérin, itérin Siniorori. Napotahuaton marca acotérin. Qué-
nanpachina ama tépacaiso maréhué', inapotérin.

16 Ina quéran Caino pa'nin. Yosé quéran pipirahuaton, Noto parti ya'huéconin. Inaso
no'pa’, Itin quéran pi'i pipirinso parti quéparitérin.

Caino shinpita napopiso’'
17 Caino sa'apachina, hui'nahuanin. Hui'nin nasitohuachina, Inoco itérin. Ina quéran

Caino ninano ocoihuachina: “Inoco ninano',” itérin.
18 Tnoco hui'nahuanpachina, Irato itérin. Iratonta hui'nahuanpachina, Miocairo

itérin.  Miocairo ya'huéré' hui'nahuanpachina, Mitosairo itérin.  Mitosaironta
hui'nahuanpachina, Namico itérin. 9 Namicoso', cato sa'ahuanin. A'naso', Ata itopi.
A'nanta', Sira itopi. 20 Ataso hua'huanpachina, Caparo itopi. Caparo shinpitaso'
pé'tahuatona'piro'sa’. Napoaton né'mété péiro'saqué ya'huépi. 2! Caparoso', a'nara
iya'huain ya'huétérin, Coparo itopiso'. Coparo shinpitaso', arpa miso pi'nipi. Nisha
nisha pirinaonta miso pihuipi. 22 Siraso nipirinhué', hua'huanpachina, Toparo-caino
itopi. Inaso', hua'na camayo ya'conin. Hua'namia nitotahuaton, sha'pi hua'nanta
nitotérin. Toparo-cainoso', a'nara oshin ya'huétérin, Naama itopi.

23 A'na tahuéri Namicoso', sa'inpita itapon:
“Natanqué Ata. Quémanta Sira, noya natanco sha'huichinquéma':
A'na quémapi téparahué pé'sharincoso maré'.
Hui'napi nipirinhué', ahuérincoso maré' napotérahué.
241in téparinso maré' Caino tépahuachinaso’,
canchiséro aquété Yoséri i'huérétapon.
Caso nipirinhué', tépatérahuéso maré' tépahuachinaco,
canchisé shonca canchiséro aquété i'huérétacaiso ya'huérin,” itérin.

Sito nasiterinso’

25 Oshaquéran Atan sa'in, hua'huaantahuachina, Sito itérin. “Cainori téparinso
ya'huérénamén Yosé quétaantarinco,” ta'ton, ina pochin nininén acotérin. 26 Sitonta
hui'nahuanpachina, Inosé itérin. Naporo quéran huaré' piyapiro'sa caniaritopi Yosé
chinotatona', “Sinioro” itacaiso'.

5

Atan shinpita napopiso'

1 Atan shinpita napopiso sha'huichinquéma nitotoco'. Yoséri piyapi nipachina,
inaora pochachin ninin. 2 Quémapi, sanapi, nisahuaton, noya ya'huécaiso maré'
noya yonquirapiton sha'huitérin. Acorinso tahuéri chachin nohuitaton: “Isopitaso":
‘Piyapiro'sa', itarahué,” ténin.

3 Atan pasa cara shonca pi'ipitaso', hui'nin nasitérin. Nasitohuachina, Sito itopi.
Inaso', pa'pin noyd quéparin. 4 Sito nasitérin piquéran Atanso', posa pasa pi'i aquété
ya'huaantarin. A'napita hui'ninpitanta quémapi'sa', sanapi'sa', ya'huétérin. 5 Ya'ipiya
quéran Atanso', iscon pasa cara shonca pi'i icanin. Ina quéran chiminin huachi.

6 Sito pasa a'natérapo pi'ipitaso’, hui'nin nasitérin. Nasitohuachina, Inosé itopi.
7Inosé nasitérin piquéran Sitoso', posa pasa canchisé pi'i aquété ya'huaantarin. A'napita
hui'nipitanta quémapi'sa’, sanapi'sa', ya'huétérin. 8 Ya'ipiya quéran Sitoso', iscon pasa
shonca cato pi'i icanin. Ina quéran chiminin huachi.

9 Inosénta iscon shonca pi'ipitaso', hui'nin nasitérin. Nasitohuachina, Cainan
itopi. 10 Cainan nasitérin piquéran Inoséso', posa pasa shonca a'natérdpo pi'i aquété
ya'huaantarin. A'napita hui'ninpitanta quémapi'sa’, sanapi'sa’, ya'huétérin. 11 Ya'ipiya
quéran Inoséso', iscon pasa a'natérdpo pi'i icanin. Ina quéran chiminin huachi.

12 Cainan canchisé shonca pi'ipitaso', hui'nin nasitérin. Nasitohuachina, Maarariro
itopi. 13 Maarariro nasitérin piquéran Cainanso', posa pasa catapini shonca pi'i aquété
ya'huaantarin. A'napita hui'ninpitanta quémapi'sa’, sanapi'sa’, ya'huétérin. 14 Ya'ipiya
quéran Cainanso', iscon pasa shonca pi'i icanin. Ina quéran chiminin huachi.

15 Maarariro saota shonca a'natérdpo pi'ipitaso’, hui'nin nasitérin. Nasitohuachina,
Carito itopi. 16 Carito nasitérin piquéran Maarariroso', posa pasa cara shonca pi'i aquété
ya'huaantarin. A'napita hui'ninpitanta quémapi'sa’, sanapi'sa’, ya'huétérin. 17 Ya'ipiya
quéran Maarariroso', posa pasa iscon shonca a'natérapo pi'i icanin. Ina quéran chiminin
huachi.

18 Carito pasa saota shonca cato pi'ipitaso', hui'nin nasitérin. Nasitohuachina, Inoco
itopi. 19Inoco nasitérin piquéran Caritoso', posa pasa pi'i aquété ya'huaantarin. A'napita
hui'ninpitanta quémapi'sa’, sanapi'sa’, ya'huétérin. 20 Ya'ipiya quéran Caritoso', iscon
pasa saota shonca cato pi'i icanin. Ina quéran chiminin huachi.

21 Tnoco saota shonca a'natérdpo pi'ipitaso’, hui'nin nasitérin. Nasitohuachina,
Matosarino itopi. 22 Inocoso', nani tahuéri Yosé chinotaton, ina nohuantérinsorachin
ninin. Matosarino nasitérin piquéran Inocoso', cara pasa pi'i aquété ya'huaantarin.
A'napita hui'ninpitanta quémapi'sa', sanapi'sa', ya'huétérin. 23 Ya'ipiya quéran In-
0coso', cara pasa saota shonca a'natérapo pi'ipi ya'huétérin. 24 Inaso', Yosé nohuan-
térinsordchin nininso maré' a'nanaya ayarin. Yoséri indpaqué quéparin.

25 Matosarino pasa posa shonca canchisé pi'ipitaso', hui'nin nasitérin. Nasito-
huachina, Namico itopi. 26 Namico nasitérin piquéran Matosarinoso', canchisé pasa posa
shonca cato pi'i aquété ya'huaantarin. A'napita hui'ninpitanta quémapi'sa', sanapi'sa’,
ya'huétérin. 27 Ya'ipiya quéran Matosarinoso', iscon pasa saota shonca iscon pi'i icanin.
Ina quéran chiminin huachi.

28 Namico pasa posa shonca cato pi'ipitaso', a'nara hui'nin nasitérin.
29 Nasitohuachina, Noi itérin. “Siniorori piyapi co huachi noya ya'huécaso maréhué'
sha'huitaton, ana'intérin. Napoaton isoro'pa' nitapirin. Pa'pi chiniquén sacataqué
huaré' cosharo mané'.  Iso hua'huashaso nipirinhué', nanan anoyatatonpoa

17

achinotarinpoa',” ta'ton, ina pochin nininén acotérin. 30 Noi nasitérin piquéran

Namicoso', a'natérdpo pasa iscon shonca a'natérapo pi'i aquété ya'huaantarin. A'napita
hui'ninpitanta quémapi'sa', sanapi'sa', ya'huétérin. 3! Ya'ipiya quéran Namicoso',
canchisé pasa canchisé shonca canchisé pi'i icanin. Ina quéran chiminin huachi.

32 Noiso', a'natérapo pasa pi'ipitaqué huaré' hui'nin paninantérinso nasitérin. Ina
%u'élqan cato hui'ninpita ya'huétaantarin. Hui'ninpitaso': Simo, Camo, Cahuito, inapita
itopi.

Piyapi'sa nitapicancanpiso'

1 Piyapi'sa na'asahuatona', yanquépi huachi. Itohua itohua ninanoro'sa ocoiatona
lh e . 1 h .1 . . 1 'h . . 2 e h *l . . -* . 1
ya huéerapi. Na'a huininapita nano'sa ya huétopi. = Yosé huininpitari ina nano'sa
ni'sahuatona’, pa'yatopi. Napoaton huayonatona huayonatona', costapiso mara'piapi.
3 Napoaponahué', Siniorori co costatonhué' tapon: “Co piyapi'sa ya'huémiatdpaiso
ya'huérinhué'. Piyapi ni'ton, chiminacaiso ya'huérin. Napoaton pasa cato shonca

pi'ipira', nanpipona',” ténin.

4Yosé hui'ninpitari ina sanapiro'sa macatona', hui'nahuanpi. Hui'nahuanpachinara,
panca piyapiro'sa ya'huérin huachi. Ina quéran inapitaso', irdca quéran huaré'
hua'ano'sa nahuinpisopita ya'huépi. 5 Napoaponaraihué', pa'pi co noyahué' cancantopi.
Co noyahué' nicacaisorachin yonquipi ni'ton, Yoséri co noyahué' ni'nin. 67 Ina
nicaton, sétérin: “Ma'marécha piyapi acorahué paya. Ata'huanchi nipachin. Ya'ipi
pé'tahuaro'sa', anpiantéhuano'sa', no'paqué niohuaratérinsopita, inapitaré chachin
ata'huantarahué huachi,” ténin. 8 Napoaponahué', Noiso néya ni'nin.

Noi panca nancha nininso'

9 Noi naporinso sha'huichinquéma': Noiso Yoséichin natéton, ndya ninin. Naporo
tahuéri'sa inaichin Yosé nohuantérinso ninin. 1°Inaso', cara hui'ninpita quémapisachin
ya'huétérin: Simo, Camo, Cahuito, inapita.

11-12 Naporo' ya'ipi isoro'paqué ya'huépisopita nitapicancanpi. Pa'pi co noyahué'
nicatona', ahuétacaisorachin cancantopi. Napopiso Yoséri ni'nin. 13 Ina nicaton, Noi
itapon: o e .

Ya'ipi piyapiro'sa ata'huantarahué. Pa'pi co noyahué' nipi ni'ton, piyapi'sa co huachi
sano cancantopihué'. Napoaton ya'ipiro'paqué ya'huépisopita ata'huantarahué huachi.
14 Quémaso nipirinhué', panca nancha niqué'. Yaquihuan nara quéran nisahuaton,
aipi quéran, acopo quéran, to'ni pochin nininqué to'niquétéqué'. Patoanaro'santa
acotéqué'. 15 Nancha nipatan, iso pochin acoqué': Pasa cara shonca a'natérdpo
mitro naporopitérinso'. Cato shonca cato mitro miria pancanatérinso'. Shonca cara
mitro miria inaparinso'. 16 Naporahuaton, cara pa'coté acotéqué'. Péirapiranso
ya'cari', miria mitro aquérinqué huintana acotéqué'. Ya'coananta', a'natéran acotéqué'.
17 A'na tahuéri panca pacon a'paarahué, ya'ipiro'pa' imotarin. Ya'ipi piyapiro'sa’,
ma'sharo'sa', inapita taquiitapi. 18 Quémaro'coso nipirinhué', anoyatarahué ni'ton,
nancha ténihuatan, sa'ané'quén chachin ya'conaran. Hui'nanpitanta', sa'inaré chachin
ya'conapi. 19 Naporahuaton, ma'sharo'santa nisha nisha nipisopita quéran, a'nara
quémapi, a'nara sanapi yontonqué'. Inapitanta canpita pochin cha'écaiso maré' yonton-
qué'. 20 Anpiantéhuano'sa’, pé'tahuaro'sa’, no'paqué niohuaratérinsopita, ya'ipi inapita
catoya catoya ya'conapona'. Canpitaré chachin ya'huaantacaiso maré' ya'conapona'.
21 Notohuaro' cosharo nisha nisha nininsopita ayontonahuaton nanchaqué po'moqué'.
Canpita capacamaso nisahuaton, ma'sharo'santa capacaiso maré' po'moqué',” itérin.

22 Napotohuachina, Noiso' ya'ipi Yoséri camairinso chachin ninin huachi.

7

Nanchaqué ya'conpiso'

YT

6:2 Yosé hui'ninpita topachina, ma'sona tapon naporinso': co insonta nitotérinhué'. “Yosé imaro'sa hui'nina',
topi a'naquén.

1 Ina quéran Siniorori Noi itapon: “Ya'ipi ipora ya'huépisopita a'porinaco. Qué-
masachin nohuantérahuéso ninan. Napoaton iporaso', sa'ané'quén chachin nanchaqué
ya'conqué huachi. Hui'nanpitanta', sa'inaré chachin ya'coina'. 2 Chinotamacoso maré'
ma'sharo'sa tépacaiso nipisopitaso', canchisé quémapi nisahuaton canchisé sanapi
nanchaqué po'moqué'. Ya'huéré' co ina maré' nipisopitasohué', a'nara quémapi, a'nara
sanapi inaichin po'moqué'. 3 Nisha nisha anpiantéhuano'santa’', nanchaqué po'moqué'.
Canchisé hua'anén, canchisé sanapinén na'antacaiso maré' po'moqué'. * Canchisé
tahuéri quéran ca nohuanto o'nanapon. Catapini shonca tahuéri, tashiré chachin
o'namiatapon. jInapotato ya'ipi isoro'paqué acorahuésopita ata'huantarahué!” itérin.

5Noiso', ya'ipi Siniorori camairinso chachin ninin.

¢ Noi saota pasa pi'ipitaso', paconi isoro'pa' imotérin. 7 Naporo inaso', sa'iné chachin
nanchaqué ya'conin. Hui'ninpitanta sa'inaré chachin cha'écaiso maré' ya'conpi. 8-9 Yosé
chinotacaso maré' ma'sharo'sa tépacaiso nipisopitanta', Noiré chachin catoya catoya
nanchaqué ya'conpi. A'nara quémapi, a'nara sanapi ya'conpi. Co ina maré' nipisopi-
tahuénta ya'conpi. Anpiantéhuano'sa', niohuaratérinsopita, inapitanta inapochachin
ya'conpi. Yoséri sha'huitérinso chachin nipi.

10 Yoséri sha'huitérinso chachin, canchisé tahuéri quéran paconi isoro'pa' imotarin
huachi. 11 Naporo' Noiso', saota pasa pi'i, cato yoqui, shonca canchisé tahuéritarin. Na-
poro chachin isoro'pa" huéncharoaté pochin ninin. Marénta acoporo ya'huérinso', pip-
imiatérin. Naporahuaton inapaquénta', i' ya'copinamén ya'huérinso nii'soatérin. Napo-
huachina, pa'pi i' isoro'paqué anotimarin. 12 Catapini shonca tahuéri tashiré chachin
isoro'paqué o'namiatarin huachi. 13 Naporo tahuéri chachin Noi sa'iné nanchaqué
ya'conin. Hui'ninpitanta', Simo, Camo, Cahuito, inapitanta sa'inaré' sa'inaré' ya'conpi.
l4Tananqué ma'sharo'sa ya'huérinsopita, pé'tahuaro'sa nipisopita, niohuaratérinsopita,
anpiantéhuano'sa’, inapitanta ya'conpi. 1> Yosé nohuanton, ma'sharo'sa catoya catoya
nanchaqué ya'conpi. 16 Nisha nisha nipisopita quéran, a'nara quémapi, a'nara sanapi
ya'conpi. Yoséri Noi camairinso chachin nipi. Nani ya'conpachinara, Siniorori chachin
nancha ya'coananén oncorapirin huachi.

Pacon pa'ninso'

17 Catapini shonca tahuéri o'nandrin. Pamatohuachina, nanchaso no'pa quéran
yanponin huachi. 18 Pamaso' aquété chachin méntaintararin, nanchaso nipirinhué',
noya yanponarin. 1920 Pa'pi pacon pa'sahuaton, ina indpa motopiro'sa quéran
huaré' imotérin. Inapita motopiro'sa imotahuaton, canchisé mitro aquété pan-
tarin. 2122 Naporo' ya'ipi piyapiro'sa isoro'paqué ya'huépisopita, taquiitopi. An-
piantéhuano'sa', pé'tahuaro'sa’, tananqué ma'sharo'sa ya'huérinso', niohuaratérinso-
pita, inapitanta ta'huantopi. Ya'ipi nii o'huatona nanpipisopita, taquiitopi huachi.
23 Noisachin cha'érin. Panca nanchaqué ya'conpisopitaré', cha'érin. A'napitaso
nipirinhué', ya'ipi ta'huantopi. Pé'tahuaro'sa', anpiantéhuano'sa', niohuaratérinsopita,
inapitanta ya'ipi taquiitopi huachi. 24 Pasa a'natérdpo shonca tahuéri isoro'pa' iiri
imotaton, napotérin.

8

Pacon huinquintomarinso'

1 Naporo' Yoséri Noi, ya'ipi ma'sharo'sa nanchaqué ya'huéapisopita, inapita ya-
catahuarin. Ina nohuanton pacon huinquintacaso maré' ithuan pa'nin. 2 Co'huara
huinquinchatérasohué', o'nan'ton mé'tarin. Naporo' maré acoporo quéran pipirinso',
nioncotérin. Indpaqué i' ya'copinamén nii'soatérinsonta inaporin. 3 Pasa a'natérapo
shonca tahuéri quéran, i' pi'piyan pi'piyan huinquintomarin. 4 Canchisé yoqui, shonca
canchisé tahuéri quéran, Ararato motopiro'sa hui'nimoténqué nanchaso', ya'mitérin.
5Iscon yoqui nanirahuaton tahuéririnqué, motopiro'sa hui'nimoténa ya'nopi huachi.

¢ Inapita ya'nohuachinara, catapini shonca tahuéri quéran, Noiso nancha huin-
tananén i'soatérin. 7 Naporo' a'nara itatan a'parin. Inaso', itohua itohua yanpo yanpé-
nantarin. I' huinquintacaso ninaton, naporin. 8 Ina piquéran, Noiso' i" huinquintérinso
nitotacaso maré', népé ya'huéré' a'paantarin. 2 A'papirinhué', co intopa huénsécasohué
ni'ton, yanpo yanpdnantarin. Naporarin quéran, nanchaqué chachin huénantarin.
Huéntahuachina, Noiri masahuaton po'moantarin.

10 Canchisé tahuéri quéran, naquéranchin a'paantarin. 1! Népéso pa'sahuaton,
i'huarayasha huaré' huénantarin. Oripo nara sé'para'huaya monoquéné chachin
naquérahuaton quéntarin. Naporo' Noi, yaniromarinso nitotérin huachi. 12 Canchisé
tahuéri quéran naquéranchin népé a'paantapirinhué', co huachi huéntarinhué'.

13 Noi saota pasa a'na pi'itapaso', ya'ipiro'pa' yaniromarin huachi. Caniaritérinso
yoquiqué, ya'natiirinso tahuéri chachin, napopinchin nancha péirapirinso oquirin.
Naporo ya'ipiro'pa' yaniromarinso nocorin. * A'na yoqui, cato shonca canchisé tahuéri
nanihuachina, ya'ipiro'pa' noya yaniromarin huachi.

15 Naporo chachin Yoséri Noi itapon: 16 “Iporaso huachi sa'ané'quén chachin nancha
quéran pipiqué'. Hui'nanpitanta', sa'inaré chachin pipiina'. 17 Ya'ipi ma'sharo'santa
ocoiqué pa'ina'. Anpiantéhuano'sa', pé'tahuaro'sa’, no'paqué niohuaratérinsopita,
ya'ipi inapitanta pipiina'. Notohuaro' hua'huatatona', ya'ipiro'paqué yanqué'ina',”
1térin.

18 Napotohuachina, ya'ipi piyapi'sa cha'épiso pipipi. !° Ma'sharo'santa pip-
ipi: Pé'tahuaro'sa', niohuaratérinsopita, anpiantéhuano'sa’, inapitanta pipipi huachi.
20 Nani pipihuachinara, Noiso a'nara artaro ninin. Yosé chinotacaso maré' ma'sharo'sa
tépacaiso nipisopita masahuaton, téparin. Anpiantéhuano'santa', manin. A'naya a'naya
nisha nisha nipisopita quéran téparin. Téparahuaton, Sinioro chinotacaso maré' artaro
aipi ya'ipi ahuiquitérin. 2! Ma'sharo'sa ahuiquitérinso piméchin imérahuaton, Yoséri
ndya ni'nin. Naporo' inaso tapon: “Hua'huatapona quéran huaré' piyapi'sa’, co noy-
ahué' nicacaisordchin cancantopi. Inaso niponahué', co huachi ipora ana'intérahuéso
pochin, isoro'pa' ana'intaantapohué'. Co huachi ma'sharo'santa inapotapohué'.
221soro'paqué ya'huapona pochin, piyapi'sa noya sha'tapona'.

Nitérinsonta macapona'.

Huénocanta ya'huérahuaton, se¢huéonta ya'huapon.
Pi'ipi tahuéri'santa nanirahuaton, o'napinta nanipon.
Tahuéri, tashi', inapitanta ya'huapon,” ténin.

9

Yosé Noiré' anoyatérinso'

1 Naporo' Noi, hui'ninpitaré chachin, Yoséri ndya yonquirapiton iso pochin
sha'huitérin: “Na'a hui'nahuanatoma', ya'ipiro'paqué ya'huéco'. 2 Ya'ipi ma'sharo'sa’,
anpiantéhuano'sa', maréqué ya'huérinsopita, inapita hua'anéntarama'. Inapitaso
té'huatarinénquéma’. 3 Carima ya'ipi inapita capamaso maré' quétaranquéma'. Nisha
nisha huérono'santa ca'co'. Ma'sona téranta nayaramaso ca'co'. 4 Huénaiso nipirinhué',
ama ca'cosohué'. Ma'sha tépahuatama', huénainén noya inquitahuatoma', ca'co'.
Huénainéni ananpirin ni'ton, ama inaso ca'cosohué'. 5 Canpita capiniso', co nitépamaso
ya'huérinhué'. Tépatohuatama', ana'inta'huanquémaso ya'huérin. Ma'sharo'sarinta
piyapi tépahuachin, ana'intarahué. Tépatohuatama', a'naya a'nayanquéma téhuén-
chachin ana'intaranquéma’'.
¢ Insosona piyapi tépahuachin, a'nari i'huérétarin.

Cé pochachin nicamaso maré' acoranquéma’'.
Napoaton, co nitépamaso ya'huérinhué'.

7 iNapoaponahué', canpitaso na'a hui'nahuanatoma’',
ya'ipiro'paqué ya'huéco'l” itérin.

8 Ina quéran itaantarin: ° “Ni'co'. Ipora canpitaro'co anoyatérahuéso', shiparimap-
itanta yonquiato, napotaranquéma'. 10 Ya'ipi ma'sharo'santa yonquiato napotaran-
quéma': Anpiantéhuano'sa', pé'tahuaro'sa’, tananqué ma'sharo'sa ya'huérinso', nisha
nisha nipisopita nancha quéran pipipiso yonquiato, sha'huitaranquéma'. 1! Ipora
canpitaro'co anoyatato sha'huitéranquémaso', co onporonta nishataponhué'. Co huachi
piyapi'sa', ma'sharo'sa', inapita pacon quéran ata'huantaantapohué'. Co huachi paconi
isoro'pa' ata'huantaantaponhué'.

12-13 Canpitaré'co nani anoyatomiatérahué. Ma'sharo'saré'conta’, nani
anoyatérahué.  Ina yonquicamaso maré' yahua'tanéhué indpaqué acoarahué.
14 Chitoro indpaqué ya'nohuachin, vyahua'tanéhuénta ya'noarin. 15 Naporo'

y y y
canpitaro'co anoyatato sha'huitéranquémaso', yonquiarahué. Ama huachi i' quéran,
isoro'pa' ata'huaanta'huaso maréhué', yonquiarahué. 16 Yahua'tan chitoroqué
ya'nohuachin ni'sarahué. Ina ni'pato, ya'ipi piyapi'saré'co ya'ipi ma'sharo'saré'co
anoyatérahuéso', ayonquiarinco. 17 Nani ina acorahué ayonquiinpoaso maré'.
Canpitaré'co anoyatérahuéso ayonquiarinpoa'. Ma'sharo'saré'conta anoyatérahuéso
ayonquiarinpoa',” itérin. Ina pochin Yoséri Noi sha'huitérin.
Noi hui'ninpitaré' naporinso'

18 Noi hui'ninpita nancha quéran pipipisopita, iso napo ya'huépi: Simo, Camo,
Cahuito, inapita. Camoso', a'nara hui'nin ya'huétérin. Inaso', Canaan itopi.
19 Caramidchin Noi hui'ninpita nipirinahué', inayaquéranchin isoro'paqué piyapi'sa
na'antapi. 20 Ina piquéran Noi iminaton, inaqué opasachin shacaton, oparotérin. 21 A'na
tahuéri Noi huino o'oton, no'pirin. No'piton, né'mété péinén hudncana notataton,
i'nanpirashité quéhuédnin. 22 Camoso', inaqué ya'conahuaton ni'pirinhué', pa'pin
no'piton hué'ésdrin quénanconin. Quénanahuaton iinpita sha'huitapon pa'nin: “Tata
no'piton i'nanpirashité quéhuéénin ni'conahué,” itérin. (Nani sha'huirahuéso chachin
Camoso', Canaan pa'pin.) 23 Ina natanahuatona', Simo, Cahuito, inapitaso a'nara
a'mopiso mapi. Ina masahuatona', niimopitopi. Niimopitopiquéranchin, pinéna quéran
ya'conatona', pa'pina imotopi. Niqué notétopi ni'ton, co pa'pina ni'pihué'.

24 Noi nonatohuachina, hui'nin hua'hua nininsoari, napotérinso natantérin.
25 Natantahuaton, Canaan itapon:

“iTata téhuérin ni'ton, pa'pi co noyahué' nicaténquén co huachi noya ya'huécamaso
maréhué' sha'huitaranquén!

Yosé chiniquén ana'ichinquén.

Ipora quéran huaré' iyaro'sa camaidponquén.

Shiparimapitanta inapordpona',” itérin.

26na quéran taantarin:

“Sinioroso', Yosénéhué. Inari Simo noya nicaton noya ya'huécaso maré' catahuain.
Canaanso', Simo piyapinén niin.

27 Yosé nohuanton, Cahuito, pancana hua'anénchin.

Simo ya'huérinqué noya ninicatona ya'hué'ina'.

Canaanso', Cahuito piyapinén niin,” ténin.

28 Pacon pa'ninso piquéran, Noiso' cara pasa a'natérapo shonca pi'ipi ya'huaantarin.
29 Ya'ipiya quéran iscon pasa a'natérdpo shonca pi'i icanin. Ina piquéran chiminin
huachi. Ina pochin Noi ninin.

10

Noi shinpita napopiso'
1Iporaso', Simo, Camo, Cahuito, inapita shinpita napopiso sha'huichinquéma'. Pacon
pa'ninso piquéran hui'nahuanatona na'antapiso', sha'huichinquéma'. Simo, Camo,
Cahuito, inapitaso nani sha'huirahuéso chachin, Noi hui'ninpita.

2 Cahuito hui'ninpitaso', isopita: Comiri, Macoco, Matai, Capano, Toparo, Misico,
Tirasi, inapita. 3 Comiri hui'ninpitanta': Asiquinasi, Nipato, Tocarama, inapita. 4 Capano
hui'ninpitanta': Inisi, Tarsis, Quitimo, Notanimo, inapita. 5Ina ndpo Cahuito hui'ninpita,
shinpita inapita ya'huépi. Inapitaso', maré yonsano'sa parti, ya'huépi. Inatohua
ninanoro'sa ocoirahuatona', a'naya a'naya nacionénaqué, a'na huénton a'na huénton,
nisha nisha ya'huépi. Inahuara no'panénaqué ya'huépi. Naporahuatona', inahuara
nonpiso nananqué nonatona', ya'huépi.

6 Camo hui'ninpitanta isopita: Coso, Misiraimo, Oto, Canaan, inapita. 7 Coso
hui'ninpitanta': Sipa, Apira, Sapota, Naama, Sapitica, inapita. Naama hui'ninpitanta":
Sipa, Titan, inapita. 8 Cososo', a'na hui'nin ya'huétérin anta', inaso', Nimoroto
itopi. Ina'ton chini chiniquén nanantaton, isoro'paqué hua'an ya'conin. ¢ Nimorotoso
Siniorori catahuarin ni'ton, pa'pi miso inantérin. Napoaton piyapi'sa nonpachinara
pa'yatopi napocaiso': “Siniorori Nimoroto catahuarin ni'ton, miso inantérin. Inapoc-
hachin quémanta catahuainquén,” topi. !0 Nimoroto hua'anéntérinso no'paqué, ni-
nanoro'sa panca panca nipisopita, isopita ya'huérin: Papiri, Irico, Acato, Carini, inapita.
Inapita ninanoro'saso', Sinaro parti ya'huépi. 11 Ina parti quéran Asoronta pipirahuaton,
ninanoro'sa ocoirin: Ninihui, Niopoto-iri, Cara, inapita itopiso'. 12 Naporahuaton, Nisin
ninanonta ocoirin. Inaso', panca ninano'. Ninihui, Cara, inapita ninanoro'sa hudncana
ya'huérin.

13-14 Misraimo shinpitaso': Notoro'sa', anamoro'sa', niapiro'sa', napotoro'sa', pa-
trosoro'sa', casonoro'sa', capotoro'sa', inapita. Capotoro'sa quéran huiristino'sa pipipi.

15 Canaanso', paninan hui'nahuanpachina, Siton itérin. Ina quéran
hui'nahuaantahuachina, Iti, itérin. 16-18 Canaan shinpitanta isopita: Quiposoro'sa’,
amororo'sa', quiriquiro'sa’, iporo'sa', arasiro'sa', siniro'sa', arapatiro'sa', simariro'sa’,
amatiro'sa', inapita. Ina piquéran Canaan huéntono'sa niqué niqué yanquéépi.
19 Canano'sa no'pa' hua'anéntopiso', Quiraro parti huaré' icanin. Siton ninano
quéraonta', Casa ninanoqué huaré' icanin. Naporahuaton, Sotoma, Comora, Atoma,
Sipoin, inapita ninanoro'sataquéchin no'pa' mapi. Nasa ninanoqué huaré' no'pa'
hua'anéntopi. 20 Ina ndpo Camo hui'ninpita, shinpita inapita ya'huépi. A'naya
a'naya nacionénaqué, a'na huénton a'na huénton, nisha nisha ya'huépi. Inahuara
no'panénaqué ya'huépi. Naporahuatona', inahuara nonpiso nananqué nonatona',
ya'huépi.

21 Cahuito iin mashonénso', Simo itopi. Inanta', hui'ninpita ya'huétérin: Ipiri
hui'ninpitaso', Simo shinpita nipi. 22 Simo hui'ninpita isopita ya'huépi: Iramo, Asoro,
Arapasato, Noto, Aramo, inapita. 23 Aramonta hui'ninpita isopita ya'huépi: Osi, Ori,
Quitiri, Masi, inapita. 24 Arapasatonta', Saro pa'pin. Saronta', Ipiri pa'pin. 2> Ina
quéran Ipirinta cato hui'ninpita ya'huétérin: A'naso', Piriqui itopi. Naporo tahuéri'sa
piyapi'sa itohua itohua yanquéépi ni'ton, ina pochin ninihuanin. Iya'huainta Cotano
itopi. 26-29 Cotanoso', iso napo hui'ninpita ya'huétérin: Aromota, Siripi, Asaromapi,
Quira, Atoramo, Osaro, Tiquira, Oparo, Apimairo, Sipa, Opiro, Apira, Copa, inapita.
30 [napitaso Misa parti ya'huérahuatona', Sipari parti huaré' ya'huépi. Ina partiso',
motopiro'sarachin niconin. Cortanii' quéran, pi'i pipirinso parti ya'huérin. 3! Ina ndpo
Simo hui'ninpita, shinpita, inapita ya'huépi. A'naya a'naya nacionénaqué, a'na huénton
a'na huénton, nisha nisha ya'huépi. Inahuara no'panénaqué ya'huépi. Naporahuatona',
inahuara nonpiso nananqué nonatona', ya'huépi.

32 Ina ndpo Noi hui'ninpita quéran pipipi. Nisha nisha huénton nipisopita. Nisha
nisha shimashonéna quéran pipitona', nisha nisha parti no'pa' hua'anéntopi. Pacon
pa'ninso piquéran itohua itohua yanquépi. Yanquérahuatona', nisha nisha naciono'sa
isoro'paqué ya'huérinso ocoipi.

11

Nisha nisha nananqué Yoséri anoninso'

1 Pacon piquéran notohuaro' piyapi'sa na'antapi. Naporo' ya'ipiya a'na nanan-
quésachin nonpi. 2 Pi'i pipirinso parti quéran pipirahuatona', Sinaro parti canquipi.
Inaso no'pa', noyapiro'téchin ni'ton, inaqué ya'huécaiso maré' quéparitopi.

3 A'na tahuéri inahua capini ninontatona', napopi: “Huéco pa'ahua', natéricho
no'pa quéran nicatéhua', a'péahua',” nitopi. Ina nisahuatona', natéricho quéran na'pi
ya'huérénamén péipi. Achinpitacaiso marénta', to'ni pochin nininqué achinpitopi.
Siminto pochin nininso ya'huérénamén, inaqué achinpitopi. 4Ina quéran ninontaan-
tapi: “Huéco chiniquén cancantatéhua', ninano ocoia'ahua'. Ina nisahuatéhua', a'na
torinta pi'iro'téqué huaré' nincaninso niahua'. Inapoatéhua', sacéshin nahuinarihua'.
Naporahuaton, co huachi itohua itohua yanquécaso ya'huaponhué',” nitopi.

5 Napopirinahué', Sinioroso o'marin. O'marahuaton ninano', tori, inapita nisapiso
ni'quimarin. ¢ Ni'quimarahuaton, yonquirin: “Isopitaso inaquésachin ya'huatona', ina
nananquésachin nonpi ni'ton, nani caniaritopi sacatacaiso'. Po'pachinara, co incari
téranta nanitarinhué atananpitacaso'. 7 Napoaton acopitacaso maré', pa'matéhua
nonpiso anishatahua'. Ama huachi ninatanacaiso maréhué', napotahua',” ténin.
8 Inapotaton, Siniorori piyapi'sa itohua itohua ayanquéérin. Ninano nisapisonta
a'porahuatona', tananpitopi huachi.

9 Inaqué chachin Siniorori, ya'ipi piyapi'sa nonpiso anishatérin. Ina quéran chachin,
ya'ipi isoro'paqué ayanquéérin. Napoaton ina ninanoso', Papiri itopi.

Simo shinpita napopiso'

10 Simo shinpita napopiso sha'huichinquéma'. Pacon pa'ninso piquéran cato
pi'ipitapaso', Simo pasa pi'ipitarin. Naporo' a'nara hui'nin nasitérin. Nasitohuachina,
Aropasa, itérin. 1! Ina piquéran Simoso', a'natérdpo pasa pi'i aquété ya'huaantarin.
A'napita hui'ninpitanta quémapi'sa’, sanapi'sa', ya'huétérin.

12 Aropasa cara shonca a'natérapo pi'ipitaso', hui'nin nasitérin. Nasitohuachina, Saro
itérin, 13 Ina piquéran Aropasaso', catapini pasa cara pi'i aquété ya'huaantarin. A'napita
hui'ninpitanta quémapi'sa', sanapi'sa', ya'huétérin.

14 Saro cara shonca pi'ipitaso', hui'nin nasitérin. Nasitohuachina, Ipiri itérin. !5 Ina
piquéran Saroso', catapini pasa cara pi'i aquété ya'huaantarin. A'napita hui'ninpitanta
quémapi'sa’, sanapi'sa’, ya'huétérin.

16 Tpiri cara shonca catapini pi'ipitaso', hui'nin nasitérin. Nasitohuachina, Piriqui
itérin, 17 Ina piquéran Ipiriso', catapini pasa cara shonca pi'i aquété ya'huaantarin.
A'napita hui'ninpitanta quémapi'sa', sanapi'sa', ya'huétérin.

18 Piriqui cara shonca pi'ipitaso', hui'nin nasitérin. Nasitohuachina, Nio itérin. 1°Ina
piquéran Piriqui cato pasa iscon pi'i aquété ya'huaantarin. A'napita hui'ninpitanta
quémapi'sa’, sanapi'sa’, ya'huétérin.

20 Nio cara shonca cato pi'ipitaso', hui'nin nasitérin. Nasitohuachina, Siroco
itérin. 2! Ina piquéran Nioso', cato pasa canchisé pi'i aquété ya'huaantarin. A'napita
hui'ninpitanta quémapi'sa', sanapi'sa', ya'huétérin.

22 Siroco cara shonca pi'ipitaso', hui'nin nasitérin. Nasitohuachina, Nacoro itérin.
23 Ina piquéran Sirocoso', cato pasa pi'i aquété ya'huaantarin. A'napita hui'ninpitanta
quémapi'sa’, sanapi'sa’, ya'huétérin.

24 Nacoro cato shonca iscon pi'ipitaso', hui'nin nasitérin. Nasitohuachina, Tari
itérin. 25Ina piquéran Nacoroso', pasa shonca iscon pi'i aquété ya'huaantarin. A'napita
hui'ninpitanta quémapi'sa', sanapi'sa’, ya'huétérin.

26 Tari canchisé shonca pi'ipitaso', hui'nin paninantérinso nasitérin. Ina quéran cato
hui'ninpita ya'huétaantarin, Hui'ninpitaso': Apran, Nacoro, Aran, inapita.

Tari, naporinso'
27-28 Sha'huitéranquémaso chachin Tari hui'ninpitaso', isopita: Apran, Nacoro, Aran,
inapita. Aran hui'ninso', Noto itopi. Aranso', Oré ninanoqué chiminin. Ina ninanoso',

11:9 Papiriso": “Co ninatananpiquéhué',” tapon naporin.



Génesis 11:29 13 Génesis 12:16

Cartia parti ya'huérin. Co'huara pa'pin chiminyatérasohué', chiminin. Hua'huatérinso
ninanoqué chachin naporin. 29 Apranso', Sarai manin. Nacoronta', Mirica manin.
Miricaso', Aran hui'nin. Inaso', a'nara caipayain ya'huétérin, Isca itopiso'. 30 Saraiso
co hua'huana'pihué ni'ton, co hua'huaninhué'.

31 Tariso', Oré ninano quéran pipirin. Cartioro'sa ya'huérin quéran pipirahuaton,
Canaan parti chinoton, pa'nin. Hui'nin Apran itopiso Sarairé chachin quéparin.
Naporahuaton, shionta Noto itopiso quéparin. Pa'sapirinahué', Aran ninanoqué can-
conpachinara, inaqué quéparitonpi. 32 Inaqué ya'huéasoi', Tariso chiminin. Cato pasa
a'natérapo pi'ipitaso chiminin huachi.

12

Piyapinénpita shimashonén nicacaso maré' Yoséri Apran acorinso'

1 A'na tahuéri Siniorori Apran itapon: “Ya'huéran quéran pipimiatéqué'. Qué-
mopinénpita, tataparin ya'huérinso no'pa', inapita patéqué'. A'na no'pa' carinquén
a'notaranquén. Inaqué ya'huéconqué huachi. 2 A'na tahuéri ca nohuanto, shiparinpita
panca nacion ocoiapona'. Carinquén catahuamiataranquén. Inapotaranquén ni'ton,
sacéshin nahuinaran. Naporahuaton, quémd quéran a'napitanta catahuararahué.
3 Inpitasona noya nicaténén catahuahuachinén, carinta inapita inapotarahué. In-
pitasona co huachi noya ya'huécamaso maréhué' sha'huitohuachinén, carinta inapita
napotarahué. Quéma quéran, ya'ipi piyapi'sa nisha nisha nipisopita catahuararahué,”
itérin.

4-6 Apranso Yoséri sha'huitérinso chachin, Aran ninano quéran pipirin. Canaan parti
paacaiso maré' pipirin. Canchisé shonca a'natérapo pi'ipitaso napoarin. Sa'iné chachin
pa'nin. Sa'inso', Sarai itopi. Apin Noto itopisonta', quéparin. Ya'ipi ma'shanénapitaré
chachin pa'pi. Piyapinénapitanta quémapi'sa', sanapi'sa asacatacaiso maré' Aran-
qué pa'anpiso', quépapi. Ya'ipi quiquipi. Canaan parti canconpachinara, Apranso
piyapinénpitaré chachin ya'ipi ina no'pa' pa'tatona', péntontopi. Siquimo ninanoqué
huaré' canconpi. Inaqué panca insina nara ya'huérin. Ya'huéhuano'sa mamanshinéna
moshapiqué ni'ton: “Mori insina,” itopi. Ina parti naporo canano'sa ya'huéapi. 7 Inaqué
Siniorori, Apran ya'notahuaton, itérin: “Ya'ipi iso no'pa', shiparinpita quétarahué
hua'anéntapona',” itérin. Naporo chachin Apran Sinioro chinotacaso maré' a'nara
artaro ninin. Inaqué ya'notérin ni'ton, chinotérin.

8 Ina quéran motopiro'sa parti pa'pi. Ina motopiro'saso', Pitiri ninano quéran, pi'i
pipirinso parti quéparitérin. Inaqué né'mété péiro'sa oténpi ya'huécaiso maré'. Pitiri
ninanoso', pi'i ya'coninso parti acorahuatona', Ai ninanonta', pi'i pipirinso parti acopi.
Ina huancénachin ya'huéipi. Inaqué naquéranchin Apran Sinioro chinotacaso maré'
a'na ya'huéré' artaro niantarin. °Ina piquéran Apran piyapinénpitaré chachin paantapi.
Oshaquéran pa'sdpatona’, Niquipi parti canconpi.

Apran Iquipitoqué pa'ninso'

10 Naporo tahuéri'sa ina parti panca tanarotopi. Napoaton Apran piyapinénpitaré
chachin Iquipito parti yacapatacaiso maré' pa'pi. Ya'huépiqué co manta capacaiso
ya'huérinhué' ni'ton, inatohua pa'pi. ! Iquipito no'paqué ya'caritohuachina Apranso',
Sarai itapon: “Ni'qué', quémaso téhuénchachin noyapiroyanchinquén. 12 Iquipitoro'sa
ni'pachinén noyaponén nimara: ‘Isoso quémapi, paso sanapi so'in, ta'tona', caso tépa-
ponaco. Quémaso nipirinhué', macainénquénso maré' co tépaponénhué'. 13 Napoaton
gltrpa} quéma na'in quéran tépainacoso maréhué': ‘Isoso yo'yohué,” téqué', topirahué,”
itérin.

14 Jquipito no'paqué Apran camahuachina, Iquipitoro'saso Sarai ni'sahuatona’,
pa'yatopi: “Ma noyapiroyanchincha paya,” topi. 15 Iquipito copirnoso', “huaraon” itopi.
Ina catahuapisopita hua'ano'santa', Sarai ni'pi. Ni'sahuatona', noyapiroyanchin nininso
hua'anéna sha'huitonpi. Natanahuaton huaraonso': “Quéshico,” ténin. Napoaton
Saraiso', ina péinénqué quépapi. 16 Sarai maré' huaraonso', Apran pa'pi payarin.

Nani ma'sha topinan quétérin. Ohuicaro'sa', ohuacaro'sa', camiyoro'sa', moraro'sa’,
inapita quétérin. Naporahuaton piyapinénpita camaicaso maré' quémapi'sa’, sanapi'sa’,
queétérin.

17 Napoaponahué', Sarai na'inin ni'ton, Yoséri huaraon ana'intérin. Sa'in,
hui'ninpitaré chachin chiniquén canio quéran ana'intérin. 18 Napoaton Apran amataton,
itapon: “;Onpoatonta napotéranco? ilso sanapi sa'an nipirinhué', sha'huichitonco
pora! 19‘Oshihué’ ténanso maré', cari shimanahué. {Ma'tana sa'an, macaton quépaqué
huachi!” itérin. 20Napotahuaton piyapinénpita camairin: “jApran, sa'iné chachin ocoico
pa'in. Ma'shanénpitanta quépa'in!” itérin.

13

Apran, Notoré' nia'popiso’

1 Apranso sa'iné chachin Iquipito quéran pipirin. Ma'shanénpitaré chachin Niquipi
parti huénantatona ya'huéinantapi. Apin Noto itopisonta', inaré chachin huénantarin.
Z Apranso', notohuaro' oro, prata, pé'tahuaro'sa'’, inapita ya'huétaton pa'pi ma'huan.
3Niquipi parti quéran oshaquéran pa'sdpatona’, Pitiri ninanoqué huaré' huénantapi. Ina

quéran paantarahuatona', i'hua ya'huérinqué chachin ya'huéinantapi. Pitiri ninano
Ai ninano', inapita ninanoro'sa hudncana ya'huéinantapi. *I'hua artaro nininqué
chachin, Sinioro chinotaantarin. 5 Notonta', apin pochachin pa'pi ma'huan. Notohuaro'
ohuicaro'sa', ohuacaro'sa', inapita ya'huétérin. Piyapinénpitanta na'a ya'huétérin.
6 Nipirinhué', notohuaro' pé'tahua ya'huétopi ni'ton, co huachi pasto nanirinhué
pé'tahuaro'sa capacaiso'. Napoaton co huachi nanitopihué cato chachin inaquérachin
ya'huécaiso'. 7 Apran pé'tahuanén a'paipisopita, Noto pé'tahuanén a'paipisopitaré’,
pasto niapiratatona ydnino'huipi. Naporoso', canano'sa', huirisiro'sa', inapitanta inaqué
chachin ya'huérapi.

8 Napoaton a'na tahuéri Aprani Noto itapon: “Canposo', quémopinpo niné'. Co
canpo capini nino'huicaso ya'huérinhué'. Co piyapinénpopitanta', nino'huicaiso
ya'huérinhué'. ° Niqué niqué nipachin, ya'huéa'a. Ni'qué'. No'paso panca ya'huérin.
Inséquésona ya'huécamaso maré' nohuantéranqué, quéma huayonqué'. Pé'naté parti
huayonpatan, caso pétété parti pa'sarahué. Pétété parti huayonpatan, caso pé'naté parti
pa'sarahué,” itérin. 1 Natanahuaton Notoso', motopia'hua quéran, Cortanii' yonsan no-
yarotomarinso nocorin. Sohuaro ninanoa'huaqué huaré' notérinso' icanin. Inaquéso’,
notohuaro' i' ya'huérin ni'ton, pa'pi noyaro'pa' ninin. Sinioro sha'térinqué pochin
ni'ton, Iquipito no'pa' pochin ninin. (Ina pochin irdca ina no'pa' nipirinhué', co'huara
Siniorori Sotoma, Comora, inapita ninanoro'sa ata'huanchatérasohué', naporin.) 11 Ina
ni'sahuaton, Notoso ya'ipi ina no'pa' huayonin. Inaso no'pa', pi'i pipirinso parti
ya'huérin. Inapoatona', Apran Notoré' nia'popi. 12 Apranso', Canaan parti quéparitérin.
Notoso', Cortanii' yonsan ninanoro'sa parti ya'huéconin. Sotoma ya'cariya ya'huéconin.
13 Tnaquéso', ya'huéhuano'sa pa'pi co noyahué' nipi. Inapoatona oshahuanpi ni'ton,
Yoséri no'huipiro ni'nin.

14 Noto pa'pachina, Siniorori Apran ya'notaton itapon: “Huaniran quéran ya'ipi parti
notétéqué': Pé'naté parti, pétété parti, pi'i pipirinso parti, pi'i ya'coninso parti, ya'ipi
inaquépita notéton, noya ni'qué'. 15 Ya'ipi no'pa' ni'nanso', carinquén hua'anéntacaso
maré' quétaranquén. Quémari hua'anéntomiataran. Naporahuaton, shiparinpitarinta
hua'anéntomiatapona'. ¢ Ca nohuanto shiparinpita pa'pi notohuaro' na'amiatapona’'.
Mo'shi co pichicasohué' ninin. Inapochachin shiparinpitanta co onpo pichicasohué'
na'apona'. 17 Iporaso', paaton ya'ipi iso no'pa' pa'téqué'. Itohua itohua pa'téqué'.
Carinquén quétaranquén ni'ton, inapotéqué',” itérin.

18 [na natanahuaton, Apranso piyapinénpitaré chachin né'mété péiro'sa 6ténpiso
mapi. Masahuatona', insina nararoqué pa'pi. Inaqué pa'sahuatona’, ya'huéconpi huachi.
Ina nararoso', Mamiri itopisoari hua'anéntérin. Ipron ninano ya'cariya inaso'. Inaqué
Apran Sinioro chinotacaso maré' a'na artaro niantarin.

14

Aprani Noto nicha'érinso’

1 Naporo' Misopotamia parti: Sinaro ro'téqué, Amarahuiro itopiso' copirno nisarin.
Irasaro ro'téquénta', Arioco itopiso copirno nisarin. Iran ro'téquéso nipirinhué',
Quitaraomiro itopiso copirno nisarin. Coimo ro'téquénta', Titaro itopiso copirno
nisarin. 23 Inapitaso', isopita a'natérapo copirnoro'saré', niinimicotatona niahuérapi:
Pira, Pirsa, Sinapo, Simipiri, inapita itopisoaré' niahuérapi. Piraso', Sotoma ninano
copirno. Pirsanta Comora ninano copirno. Sinaposo nipirinhué', Atoma ninano copirno.
Simipirinta Sipoin ninano copirno. Pira ninanoa'hua copirnonta', inapita catahuarin.
(Pira ninanoa'huaso', Soaro itopi anta'.) Inapitaré', a'natérdpo copirnoro'sa’, Sitin
motopiana itopiqué, sontaronénapita yontonpi ahuétacaiso maré'. Inaso motopiana,
Chimirii' maré parti quéparitérin. 4Ina ndpo copirnoro'sa chachin Quitaraomirori irdca
canaton, shonca cato pi'ipi camairin. Napoaponahué', ina pi'i niantarinqué a'natérapo
copirnoro'saso napopinachin yonquiatona', Quitaraomiro yaahuépi huachi. 5 Ina pi'i
huéantarinqué Quitaraomiroso', cara copirno catahuarinsopitaré chachin, huéantarin.
Asotaroto Carnain parti hué'sahuatona', nihuaimoro'sa canaipi. Ina quéran sosiro'sa
ya'huéré', An ninanoqué ya'huépisopita canaantapi. Imiro'santa', Sapi-quiritain ni-
nanoqué canaantapi. ¢ Orioro'santa Séir motopiro'saqué canatona', Ir-paran ninanoqué
huaré' imapi. Ina ninanoso', inotéro intonqué ya'huérin. 7 Quitaraomiroso cara copirno
catahuarinsopitaré chachin tahuéréantarahuatona', In-mispa ninanoqué canquipi. Ina
ninanoso', Catisé itopi anta'. Huéantapona pochin amaricoro'sa ya'huérinso parti
tiquitériapi. Naporahuaton amororo'santa', Asison-tamarqué ya'huépisopita inapotopi.

89 Naporiatona', Sitin motopianaqué canquipi huachi. Naporo' Sotoma, Comora,
Atoma, Sipoin, Pira, inapita ninanoro'sa copirnonénaso', inaqué pa'mapi. Sontaroné-
napitaré chachin pa'mapi. Inaqué inapita a'natérapo copirnoro'saso’, Quitaraomiro,
catahuarinsopita, inapitaré' niahuépi huachi. 10 Ya'ipi Sitin motopianaqué, notohuaro'
to'ni pochin nininso' posoro'sa ya'huérin. Naporo' quira nipachinara, Sotoma, Comora,
inapita copirnoro'sa', piyapinénapitaré chachin ta'api. Ta'apirinahué', ina posoro'saqué
anotopi. A'napita cara copirnoro'saso nipirinhué', motopiro'sa ta'atopi.

11 Canatoro'saso', Sotoma, Comora inapita ninanoro'saqué ya'conpi. Inaqué
ya'conatona', cosharo', ma'sharo'sa pa'ton nininsopita, inapita ya'ipi macatona
quiquipi. 12 Sotomaqué, Apran apin Notonta', ya'huérin ni'ton, inanta quépapi.
Ya'ipi ma'shanénpitaré chachin quépapi. 13 Napoaponahué', a'nara quira quéran
cha'érahuaton, Apran sha'huitapon pa'nin. (Apranso', iprio™ piyapi itopi.) Naporo'
inaso', Mamiriri hua'anéntérinso insina nararoqué ya'huérarin. Mamiriso', amoro
piyapi. lin mashonénpitaso': Aniri, Iscoro, inapita. Inapitaso' Apran payatona',
catahuapi.

14 Apranso apin quépapiso natantahuaton, piyapinénpita natétono'sa nipiso
huayonin. Inapitaso', péinénqué chachin hua'huatatona so'sopiso'. Ayontonpachina,
cara pasa shonca posa quémapi'sa ya'ipiya quéran icanpi. Inapitaré', Apran
pa'nin copirnoro'sa imacaso maré'. Tano ninanoa'huaqué huaré' imarin.
15 Pa'sahuatona’, inimicoro'sa quénanconpi. Yono tashi nisahuaso', ya'copirahuatona’,
ahuépi. Copirnoro'sa canarahuatona', imapi. Opa ninanoqué huaré' imapi. Ina
ninanoso', Tamasco ninano quéran norti parti quéparitérin. 16 Inapoatona', ya'ipi
ma'sha quépapiso' matopi. Notonta nicha'érahuatona’, ya'ipi ma'shanénpitanta
quépatopiso', mataantarin. Naporahuaton, na'a piyapiro'sa nicha'érin. Sanapi'santa
quéparapirinahué', nicha'érin.

Miriquisori Apran nacapirinso'

14:13 Iprioso': Nisha nisha tapona ina pochin nohuitopi. Co nitotéréhuahué' ma'chachinsona tapon napopiso'.

[T

A'naquénso': “Ipiri shinpita ni'ton, napo nohuitopi,” topi.

17 Apranso' Quitaraomiro canarin. Cara copirno catahuarinsopitaré chachin canarin.
Inapita canarahuaton huénantarin. Huéntaso', Sotoma copirnori nacapirin. Sapi
motopianaqué nacapirin. Inaso', “copirno motopiana,” itopi anta'. 18 A'na copirnorinta’,
Apran nacapirin. Inaso', Miriquiso itopi. Sarimoqué copirno ya'conahuaton, corto
hua'an nimantarin. Yosé chini chiniquén nanantérinso maré' sacatérin. Inaso Apran
a'carahuaton, huinonta o'shitérin. Piyapinénpitanta', a'carin, o'shitérin, napotérin.
19Nani a'carahuaton, Miriquisori Apran iso pochin sha'huitérin:

“Yosé chini chiniquén nanantérinso', catahuainquén.

Inaso', pi'iro'té', isoro'pa’, inapita acorin.

20 ,Ma noyacha Yoséso chini chiniquén nanantérin paya! itahua'.
Ina nohuanton, inimiconénpita minséran,” itérin.

Naporo Aprani inimicoro'sa ma'sha matérinso', shonca quéran a'nara Miriquiso
quétérin. Inaso', diesmo itopi.

2lIna piquéran Sotoma copirnori, Apran itapon:

—Piyapi'sara' quétoco, ya'huéré' ma'shaso', quémari maqué', itérin.
22-23 Napotopirinhué', Apraniso' itapon:

—Yosé chini chiniquén nanantaton, pi'iro'té', isoro'pa', inapita acorin. Ina ni'sarinco
ni'ton, co pi'shi téranta', co sapaté nonin téranta caora maré' macapohué': “Cari,
Apran ama'huanahué.” Ama técamaso maréhué', co macapohué'. 24 Caso caora maré'
co manta nohuantérahué'. Piyapinéhuépita ca'pisoichin téhuénchinso', nani mataté
pochin nitéranquén. Naporahuaton, Aniri, Iscoro, Mamiri, inapitanta ahuéta'huaso',
pta}ﬁaghuarinaco. Inapita téhuéchinso' ma'sha mapiso', onpopionta macacaiso ya'huérin,
itérin,

15

Yosé, Aprané anoyatérinso'

1 Ina piquéran Siniorori, Apran ya'notérin. Co hué'éponahué', hua'naréso pochin
nontérinso' natanin:

—Apran, ama té'huaquésohué', carinquén pa'poyaranquén. Panca acanamiataran-
quén, itérin. 2-3 Napotopirinhué', Apraniso' itapon:

—Sinioro. Quémaso Yosénquén. Panca acanamiatopirancohuénta', co hui'nahué
ya'huétérincohué' ni'ton, topinan quéran nisarin. Co a'naya téranta hui'nahué
quétérancohué ni'ton, piyapinéhué Iriséro itéraiso ya'huérétaponco. Inaso Tamasco
piyapi nipirinhué', chiminpato ya'huérétaponco, itérin. # Siniororiso nipirinhué',
1tapon:

—Co ina ya'huérétaponquénhué'. Hui'nan chachin ya'huérétaponquén, itérin.

5Itahuaton, né'mété péinén quéran ocoirin. Ocoirahuaton, sha'huitérin:

—Pi'iro'té né'pérahuaton, tayoraro'sa pichiqué'. Nanitohuatan pichiqué'. Ina napo
shiparinpita ya'huétarinquén, itérin. © Naporinso natanahuaton: “Yosé no'téquén
nontérinco,” ténin Apran. Naporinso maré' Siniorori ndya ni'nin huachi. 7 Napoaton
itapon:

—Caso Sinioroco. Oré ninano quéran ocoiranquén. Inaquéso cartiaro'sa ya'huérin.
Iso no'pa' quétaranquén hua'anéntomiatacaso maré', itérin.

8 —;Onporahuatota hua'anéntomiata'huaso nitotapo? ténin Apran.

9 —A'nara ohuaca', a'nara capra, a'nara carniro, inapita cara pi'ipitopiso' quéshico.
Naporahuaton, a'nara népé', a'nara pé'tahua népéa'hua', inapitanta quéshico, itérin
Yoséri. 10 Aprani, inapita ma'sharo'sa Yosé quéshirin. Téparahuaton huancénachin
nichatéra'piarin.  Nichatérinsopita, cato panshinqué ya'carisha acorahuaton, an-
otéra'piarin. Inairaro'saso nipirinhué', co nichatérinhué'. 1! Ma'sha téparinsopita,
capita maré' taméro'sa o'mapirinahué', Apraniso a'pararin.

12 Nani tashiahuachina, Apranso' noya hué'étérin. A'nanaya pa'pi tashirori imotérin
ni'ton, té'huatérin. 13 Naporo' Siniorori itapon:

—A'na tahuerl shiparinpita, nisharo'sataqué yacapatapona Inaqu'é piyapitatona’,
camaiyapona'. Aparisitapona'. Catapini pasa p11 inapoapona'. 14 Cariso nipirin-
hué', aparisitérinsopita ana'intarahué. Ina piquéran shiparinpita, noya cha'épona’.
Ma'huano'sa pipipona'. 15 Quémaso nipirinhué', noya mashoya nicama huaré' chim-
inapon. Co parisitaranhué'. Inapoaton shimashonénpita quénancoanan. 1¢ Catapini
shinpita huénton, ya'huérin piquéran, shiparinpita iséqué chachin huéntapona'.
Amororo'sa co noyahué' nipiso', co aquété huaré' nishatérarinhué'. Napoaton naporo

tahuéri'sa huaré' ana'intarahué huachi.
17 Nani tashihuachina, a'nanaya orno conai' tomontdrinso ya'norin. Naporahua-

ton, panca yanatété pochin pén ordtahuaton, ma'sharo'sa nichatérinsopita hudncana,
na'huérin. 18 Naporo tahuéri chachin, Sinioro Aprané anoyatérin. Anoyataton itapon:

—Shiparinpita iso no'pa' quétarahué: Iquipito i' quéran huaré' lopiratisii' pancai'pa’,
hua'anéntopiso naniarin. 1921 Iporaso': Quiniro'sa', siniséro'sa', catomono'sa', itiro'sa’,
huiriséro'sa', nihuaimoro'sa', amororo'sa', canano'sa', quiriquiro'sa', quiposoro'sa’, in-
apitari iso no'pa' hua'anéntapi. Hua'anéntapirinahué', quéma shiparinpita quétarahué,
itérin.

16

Ismairo nasitérinso'
1 Sarai co hua'huana'pihué ni'ton, co Apran hui'nahuaninhué'. Napoaponahué',

Saraiso a'nara cosonanén ya'huétérin. Inaso iquipitoron. Acara itopi. % A'na tahuéri
Saraiso', so'in itapon:

—Ni'quéchi, Sinioro co nohuantérinhué ni'ton, co hua'huanahué'. Napoaponahué',
cosonanéhué acoanchinquén topirahué. Tapona inaso', hua'huana'pi nisdpirinhué'.
Hua'huanpachin cari masarahué hua'huahué pochachin nicacaso maré', itérin.

Napotohuachina, Apranta nohuantérin. 3 Naporo chachin Saraiso', Acara masahu-
aton, so'in acoantérin. Nani shonca pi'ipi Canaan parti ya'huapona pochin, napoapi.
4 Shiarahuaton Acaraso', cayorin huachi. Inaporahuaton, hua'anén nocanin. Nocanaton,
co yanatérinhué'. >Naporo' Sarairi Apran itapon:

—Quéma téhuéran ni'ton, Acara nocaninco. Cari chachin acoantopiranquénhué’,
iporaso' hua'huanaton, nocaninco huachi. Sinioro chachin inquénposona téhuéréso'
anitochinpo': Quéma téhuémaranquén, ca a'na napomaraco, itérin. ¢ Napotohuachina,
Apraniso' itapon:

_t"—'Ni'qué', cosonanénso', natéinquénso ya'huérin. Ma'sona nohuantéranso' nitéqué',
itérin,

Naporo quéran huaré' Saraiso', Acara pa'pi aparisitérin. Napoaton, inaso ta'arin
huachi. 7 Ta'apirinhué', Sinioro anquéninéni”™ inotéro parti quénanin. Shor iraqué i'sha
pipirinso' ya'cari', quénanin. & Quénanahuaton, natanin:

—Quémaso' Acaranquén, nohuitéranquén. Sarai cosonanénquén. ;Intoparanta
huécaton, intopata pa'saran? itérin.

—Patronanéhué Sarai itopiso' ta'ananpiarahué, ténin Acara. ° Naporo' Sinioro
anquéninéni, itapon:

—Naquéranchin patronanén paapantaqué'. Ma'sona camairinquénsopita, natéqué',
itérin. 10 Napotahuaton itaantarin:

“Ca nohuanto, hua'huayatérahué amiparinpita ya'huétarinquén.
Co pichicasohué' na'apona’.

pora cayoranso', quémapia'huaya huaiyaran.

Huaihuatan, Ismairo itéqué'.

Co napion ancantaton na'néranso’,

Sinioro nataninquén ni'ton, ina nininén acotéqué'.

12 Mashotohuachin, tanan cahuario pa'pi notéraya pochin nisarin.
Ya'ipiya inimicotarin. Inanta', ya'ipiya quéran, inimicotapona'.

16:7 Sinioro anquéninén topachina: Yosé chachin tapon naporin.

Quémopinénpitari co qué'yapirinahué',
inahua noténanqué chachin ya'huapon,” itérin.

13 Sinjorori nontérin ni'ton, Acaraso' pa'yanénqué tapon: “;Yosé chachin nonta-
porahué co chiminahué ti?” ténin. Ina yonquiaton, iso pochin Sinioro nohuitérin:
“Nicatonco, catahuarincoso Yosé,” itérin. 14 Napoaton inaqué poso ya'huérinsonta’,
“Nanpiton, ni'sarincoso' posonén,” itopi. Ina pososo', Catisé ninano', Piriti ninano',
inapita ninanoro'sari ahuancanapirin. 15-16 Acaraso' anquéni natérahuaton, patro-
nanénqué chachin paantarin. Tahuéri nanihuachina huairin. Apran posa shonca saota
pi'ipitaso’, hui'nin nasitarin. Nasitohuachina, Ismairo itérin.

17

Marca niacotacaiso' camaitérinso'
1 Apran iscon shonca iscon pi'ipitaso', Siniorori ya'notahuaton, itapon:

—Caso Yoséco, ya'ipi nanitaparahué. Natétonco, nohuantérahuésordchin niqué'.
ZNapohuatan, quémaré'co anoyatarahué. Ca nohuanto, hua'huayatérahué shiparinpita
ya'huétarinquén, itérin. 3 Naporo' Apranso', isonin. Isonin quéran, no'paqué huaré'
monshomarin. Inapoaso Yoséri sha'huitaantarin:

4 —Ni'qué', iso pochin quémaré'co anoyatarahué. Quéma quéran na'a naciono'sa
pipiarin. 5 Naporahuaton, co huachi Apran itaponénhué'. Ipora quéran huaré'
Apraan itaponén. Ca nohuanto na'a naciono'sa quéméa quéran pipipona ni'ton, ina
pochin nohuitaponén. ¢ Carinquén catahuaranquén ni'ton, notohuaro' shiparinpita
ya'huétarinquén. A'naquén shiparinpita, copirno ya'conapona'. A'naquéonta', na-
ciono'sa ocoiapona'. 7 Quémaré'co ipora nani anoyatérahué. Shiparinpitaré'conta
a'na tahuéri anoyatarahué. Yosénénco ni'to, catahuardponquén. Shiparinpitanta
inapotdpo. 8 Ya'ipi Canaan no'pa' ipora ya'huéranqué, hua'anéntacaso maré' quétaran-
quén. Shiparinpitanta iso no'pa chachin hua'anéntomiatapona'. Inapitanta', casichin
chinotaponaco, itérin.

9 Napotahuaton, taantarin:

—Napoaponahué', quémaré'coso nani anoyatérahué ni'ton, natéco.  Inapoc-
hachin shiparinpitanta natéinaco. 10 Ina pochin canpitaré'co anoyatérahué. Can-
pitanta anoyatéréhuaso yonquicamaso maré' ya'ipi quémapinquéma', marcahua-
namaso ya'huérin,  Naporahuaton, ya'ipi shiparimapitanta inachachin natéina'.
11 Taparonémaqué, sha'huéchin imorayatérinso', niyashitétoco'.  Inaporamaso',
ayonquiarinquéma caré'quéma anoyatéramaso'. 12 Ipora quéran huaré' ya'ipi
quémapinquéma ninamasopita, nasitérin quéran posa tahuéritapaso', marcanén aco-
toco'. Hui'namanta', inapotoco'. Piyapinéma nisharo'sa pa'antéramasonta inapo-
toco'. 13 Ya'ipinquéma niacotacaso ya'huérin. Co a'naya téranta topinan nicamaso
ya'huérinhué'. Inapohuatama', canpitaré'co anoyatérahuéso', nonémaqué chachin
chiminamaqué huaré' ya'huéapon. 1 Nipirinhué', insosona co marcanén niacotohuach-
inhué', ya'huérama quéran ocoimiatoco'. Canpitaré'co anoyatérahuéso', co natérinhué
ni'ton, inapotoco', itérin.

15 Naporo chachin, Yoséri Apraan itaantarin:

—Sa'aonta' Sarai itopiramahué', co huachi inapochin nohuitaramahué'. Ipora quéran
huaré' Sara® itapoma'. 16 Inanta noya nicato catahuararahué ni'ton, hua'huanarin
huachi. Téhuénchachin cari noya nicato inapotarahué. Na'a naciono'sa', ina quéran
pipipona'. Ina quéran pipipisopita a'naquénso', copirno ya'conapona', itérin.

17 Napotohuachina, Apraanso isonin. Isonin quéran no'paqué huaré' monshorahu-
aton téhuarin. Téhuapon pochin yonquirin: “jPasa pi'ipitohuachinara, co huachi
hui'nahuanpihué'! jSaranta iscon shonca pi'ipitaton, co huachi onporonta nanitérinhué
hua'huanacaso'!” ténin yonquinénqué. 18 Napoaton iso pochin Yosé nontérin:

—iMa'cha Sinioro sha'huitérancoso chachin Ismairo catahuaranhué paya! itérin.

17:15 Saraso': Copirno hui'nin tapon naporin.

19 Yosériso nipirinhué', itapon:

—Sa'anqué chachin hui'nahuanaran ta'to, napotaranquén. Hui'nan nasitohuachin,
IsacoT itaran. Quémaré'co anoyatérahuéso', inanta sha'huitarahué. Sha'huitérahuéso
chachin, shinpitanta catahuamiatarahué. 20 Ismairo marénta nontérancoso', nani
natananquén. Inanta catahuarahué. Ca nohuanto na'a hui'ninpita ya'huétapon.
Ina quéran pipipisopita na'amiatapona'. Shonca cato hua'ano'sa nicacaiso'
hui'nahuanapon. Ina shinpita quéran panca nacion pipipon. 2! Napoaponahué'
quémaro'co anoyatato sha'huitéranquénsopitaso', Sara hua'huinquén nisarin. A'na
pi'i quéran, ipora tahuéri'sa pochin, Isaco nasitapon, itérin. 22 Apraan nontérinso
tonitahuaton, Yoséso ina quéran pa'nin huachi.

23 Naporo tahuéri chachin Apraanso', hui'nin Ismairo itérinso marca acotérin.
Piyapinénpita péinénqué chachin nasitopisonta', inapotérin. A'napitanta coriquinén
quéran pa'aninso', acotérin. Ya'ipi quémapi'sa Apraan péinénqué ya'huépisopita, marca
niacotopi huachi. Yosé camaitérinso chachin nipi. 24-25 Apraan iscon shonca iscon
pi'ipitaso’, taparonén sha'huéchin yashitétopi. Ismaironta shonca cara pi'ipitaso’,
inapotopi. 26-27 Naporo tahuéri chachin ya'ipi quémapi'sa nipisopita marca niacotopi.
Apraan, Ismairo, inapita niacotopi. Piyapinénpitanta inapopi. A'naquén péinénqué
chachin nasitopi. A'naquénso', coriquinén quéran nisharo'sa pa'antérin. Ya'ipiya
niacotopi huachi.

18

Sara hua'huanacaso sha'huitérinso’

1 Insina nararo', Mamiriri hua'anéntérinqué Apraan ya'huéarin. Inaqué niso',
Siniorori, ya'notaantarin. Camotéchin pochin nisapaso' ya'notérin. Né'mété péinén
ya'coananénqué huénsaso', napoarin. 23 Apraanso ni'pirinhué', cara quémapi ina
noténanqué huaniapi quénanin. Quénanahuaton, a'narodchin paaparin nontacaso
maré'. Isonin quéran no'paqué huaré' monshorahuaton, itapon:

—Sinioro, pi'pian yanontéranquén. Ama na'huétocosohué'. * Canpita topatama',
nipa'morantécamaso maré' piyapinéhué i'sha quéshiinquéma'. Inapoatoma’,
nara tashinantérinqué, na'yapoma pochin, chinototaco'. 5 Ya'huérahuétaquéchin
na'huéarama ni'quéhuaré', ma'sha téranta capamaso quéshiinquéma'. Ina quéran
chiniquén cancantatoma', paantamaso maré', itérin.

—Naporan ni'quéhuaré', inta nipachin, itopi.

¢ Napotohuachinara, Apraanso né'mété péinénqué ya'conahuaton, Sara itapon:

—Manorahuaton, cato shonca quiro pochin, noya noya tricoro'mo nininso' maqué'.
Ina masahuaton, pan niqué', itérin. 7 Sa'in sha'huitahuaton, ta'aré'nachin ohuacaro'sa
ya'huarinqué pa'nin. Noya noya nininso' toroa'hua huayonin. Huayonahuaton, a'nara
piyapinén quétérin. Quétohuachina, inaso' téparahuaton a'narodchin capacaiso maré'
anpirin. 8Ina a'capon pochin, ohuaca sho'shoi' atachirotopisonta', acotérin. Napo-
rahuaton ohuaca sho'shoi' o'shitérin. Inapoaton, a'capon pochin ninararin pahuanto-
huachina acotacaso maré'. Ni'toro'sa nara tashinantérinqué coshatasoi naporin.

9 Nani coshatohuachinara, ni'toro'sari Apraan natanpi:

—;Sa'anpo huachi? itopi.

—Ma'tana né'mété péi acoana ya'huéarin, itérin. 19 Naporo' a'nari itapon:

—A'na pi'i quéran, nicaponquén huéantarahué. Naporo' Sara hua'huanaton, hua'huin
ipoarin huachi, itérin.

Napoasoi Saraso', ya'ipi nonpiso' natandrin. Apraan pinén quéran, né'mété péi
acoana, ya'coana pirayan natanarin. 11 Apraan, Sara, inapitaso nani mashotopi. Saraso
yaniton, co huachi onpo hua'huanchinachinhué', ninin. 12 Ina yonquiaton, co huachi
huina cacotatonhué', téhuarin huachi. Téhuapon pochin, yonquirin: “Inaporahué

T 17:19 Isacoso': Téhuarinso' tapon naporin.

naporini, noya cancanchitohué'. Napoaponahué', catocoi chachin nani mashotérai
ni'ton, co quiyaso inapoasocoihué' ayapoi,” ténin yonquinénqué.

13 Siniororiso nipirinhué', Apraan itapon:

—iSara co téhuacasohué nipirinhué', téhuarin! “Nani paiyaco” ta'ton, ;co natétérin-
hué' hua'huanacaso ti? 14 jCaso Sinioroco ni'to, ya'ipi nohuantérahuéso' nanitaparahué
nica'huaso'! A'na pi'i quéran, nicaponquén huéantarahué. Naporo' Sara hua'huanaton,
hua'huin ipoarin huachi, itérin. 15 Sinioro naporinso natanaton, té'huanénqué Saraso
tapon:

—Co téhuarahué', ténin. Napoaponahué', Siniorori itapon:

—Napopiranhué', téhuaranso' nitotérahué, itérin.

Sotomaro'sa maré' Yosé nontérinso'

16 Nani coshatohuachinara, paantacaiso maré' ni'toro'saso' huanipi huachi. So-
toma ninanotaquéchin pa'sahuachinara, Apraani chi'yarin. Nontaton patacaso maré'
chi'yarin. 17-18 Papon pochin, Sinioroso' yonquiraarin. “Apraan quéran a'na tahuéri
panca nacion pipiarin. Naporahuaton ina nacionso', chiniquén nanantarin. Napoa-
ton ma'sona yaninahuéso', sha'huita'huaso ya'huérin. Nani sha'huitérahué ya'ipi
naciono'sa isoro'paqué ya'huérinsopita, ina quéran catahua'huaso maré'. 19 Nani ina
huayonahué hui'ninpita, shinpita, inapita noya pénénacaso maré'. A'chintérahuésopita
natétona', noya nicacaiso maré' pénénarin. Inapohuachin, sha'huitérahuéso chachin
quétarahué huachi,” ténin yonquiaton. 20 Napoaton, Siniorori itapon:

—Sotomaqué, Comoraqué, inaquépita ya'huépisopita, panca oshahuanpi. Inapoatona
pa'pi co noyahué' nahuinpi. 2! Napoaton inatohua pa'sarahué. ;Sha'huitérinacoso
chachin ta'ma nisapi? ta'to, nitota'huaso maré' pa'sarahué.

22 Cato ya'piso quéchitahuatona', Sotoma ninanoqué pa'pi. Apraanso nipirinhué',
Siniororé' ninontacaso maré' quéparitérin. 23 Napoaton ya'carirahuaton, natanin:

—Téhuépisopitaso' no'téquén chachin ata'huantamaso ya'huérin. Co téhuépisopi-
tasohué' nipirinhué', co inapotamaso ya'huérinhué'. 24 Tapona a'natérdpo shonca
ya'pi', co téhuépisopitasohué' ninanoqué ya'huépi. Ina ndpo ya'huépiso yonquiaton:
;Co ninano nicha'ésaranhué'? 25 jAma Sinioro napoquésohué'l Téhuépisopita, co
téhuépisopitahué' co napopinachin oshahuanpiso pochin ana'intamaso ya'huérinhué'!
jAma napoquésohué'!l jQuémaso', noya noya coisé ya'ipi isoro'pa' maré' ninan ni'ton,
no'téquéndchin ana'intamaso ya'huérin! itérin. 26 Napotohuachina, Siniorori itapon:

—A'natérapo shonca co téhuépisopitahué', Sotoma ninanoqué ya'huéhuachin, inapita
nosoroato ya'ipi ina ninanoqué ya'huépisopita nicha'ésarahué, itérin. 27 Apraaniso
nipirinhué', naquéranchin nontaantarin:

—Quémaso Yosénquén, caso topinan piyapico niporahué', naquéranchin non-
taanta'inquén. Ama ina maré' no'huicosohué'. 28 Catapini shonca a'natérdpora’
co téhuépisopitahué' nanihuachina', a'natérapo pahuaninso' maréachin, ;ya'ipi So-
tomaqué ya'huépisopita, ata'huantapon ti? itérin.

—Catapini shonca a'natérdpo téranta co téhuépisopitahué' ya'huéhuachina', co ni-

nano ata'huantarahué', itérin.
29 —Tapona catapini shoncara', co téhuépisopitahué' ya'huépi, taantarin Apraan.

—Ina napoya téranta ya'huéhuachinaso', co ata'huantarahué', ténin Yosé.
30 Apraaniso nipirinhué', naquéranchin Yosé nontaantarin:

—Inachin inachin nontdpiranquénhué', ama ina maré' no'huicosohué' topirahué.
Tapona cara shoncara' ya'huépi, itérin.

—Cara shoncaya téranta ya'huéhuachina', co ata'huantarahué', itérin.

31 —Téhuénchachin caso Sinioro co natantonhué pochin nontdranquén. Cato shon-
cara', co téhuépisopitahué' ya'huéhuachina': ;Onpoaranta'? itaantarin.

—Cato shoncanta co téhuépisopitahué' ya'huéhuachina', co ninano ata'huantarahué',
itérin Yoséri.

32 Apraani naquéranchin nontaantarin:

—Iporaichin Sinioro nontaantaranquén. Ina quéran co huachi apiponquénhué ni'ton,
ama no'huicosohué'. Shoncaichin co téhuépisopitahué' quénanpatan: ;Onpoaranta'?
itérin. Napotohuachina, Siniorori itaantarin:

—Shoncaya téranta co téhuépisopitahué' ya'huéhuachina', co ninano
ata'huantarahué'. 33 Apraan nontérinso toquitahuaton, Sinioroso pa'nin huachi.
Apraaonta', né'mété péinénqué'pa’ panantarin.

19

Sotomaro'sa', Comoraro'sa’, inapita ata'huantérinso'

1 Nani yatashirahuaso', cato anquéniro'saso Sotoma ninanoqué camapi. Ninano
a'coanaqué chachin Noto huénsaso', camapi. (Inaqué ya'huéhuano'sa niyontonpi
y y y
ma'sha yonquiatona anoyatacaiso maré') Cato ya'pi canquipiso quénanahuaton,

paaparin nontapon. Isonin quéran no'paqué huaré' monshorin. 2 Monshorin quéran
1tapon:

—Caso siniororo'sa piyapinéma pochinco. Huéco péinéhuéqué onpopionta
hué'écamaso nohuantoco'. Inaqué nanitérama nipa'morantécamaso'. Tashiraya
yapa'patama paantaco', itérin. Napotopirinhué', inapitaso co nohuantopihué'.

—Naporinchi paya.  Napopiranhué' co nohuantéraihué'.  Caniqué téranta
noya hué'époi, itopi. 3 Napotopirinahué', Notori naquéranchin naquéranchin
sha'huitohuachina, napoin quéran péinénqué pa'pi huachi. Canconpachinara, noya
cosharo nitérin. Pan co ahuépocatopinanhué' anpitaton, inapitaré' acotohuachina,
ni'toro'sa coshatopi huachi.

4Napoaponahué', co'huara chinochatérasoihué' ya'ipi ya'huéhuano'sari Noto péinén
tancapitopi. Hui'napiro'sa quéran, mashoro'saqué huaré' yamoipi. 5 Noto no'huitona’,
chiniquén nontiipi:

—jQuémapi'sa péinénqué canquipiso'! ;Intopata ya'huapi? jOcoiqué técari'i! itopi.
67 Naporo' Notoso' péinén noya oncotahuaton, inapita nontapon pipirin.

—Ama iyaro'sa napocosohué', pa'pi co noyahué' yonquirama'. 8 Cato hui'nahuépita
nano'sa co quémapiri sé'huayatérarinsohué', ya'huétérinco. Inapita nipachin ocoich-
inquéma', nohuantéramaso' nitoco'. Isopita quémapi'saso nipirinhué', ama napoto-
cosohué'. Cari pérarahué péinéhuéqué ya'conquipi ni'ton, napotaranquéma', itérin.
9 Inapitariso nipirinhué', itapona':

—iPo'shaqué quémaso'! Nisha piyapinquén niponahué', ;yacamairancoi ti? jIporaso
huachi inapita quéran na'con na'con, quéma nitarainquén! itopi. Napotatona', Noto
ahuérapi. Péinén ya'coananta', yapaparapitopi huachi. 10 Napoaponahué', ni'toro'sari
Noto mapi. Masahuatona', acoana po'mopi. Napotatona', ya'coana oncotaantapi.
11 Naporo chachin piyapiro'sa aipiran nisapisopita, a'naroachin asomarayapi huachi.
Hui'napiro'sa quéran, mashoro'saqué huaré' ya'ipi somarayapi. Ina nipirinahué
téranta', amiai huaré' ya'coana yonipi.

12Naporo' ni'toro'sari, Noto itapona':

—;Ya'huétérinquén aquété huaré' quémopiro'sa iséqué? Hui'nanpita quémapi'sa’,
sanapi'sa’, mi'séro'sa nicacaiso nipisopita ya'ipi inapita, iso ninano quéran ocoiqué'.
Ocoiaton dqué quépaqué'. 13 Iso ro'té ata'huantarai ni'ton, quépaqué'. Iso ni-
nanoqué pa'pi co noyahué' nipiso', na'a piyapi'sari Sinioroqué sha'huirapipi. Napoaton,
ata'huanta'huaiso maré' a'parincoi, itopi.

14 Napotohuachinara, Notoso mi'sénpita nicacaiso nipisopita sha'huitacaso maré'
pa'nin:

—iMandton huéco pa'ahua'! Iso ninano quéran pipia'ahua'. jSiniorori iso ninano
ata'huantarin ni'ton, huéco pa'ahua'l itérin. Itopirinhué', co natépihué'. 1> Nani tahuéri
ya'cari nipachina, anquéniro'sari Noto itapona':

—iPashi téqué'! Sa'an, cato hui'nanpita, inapita masahuaton, iso ninano quéran
ocoiqué huachi. Ninano ata'huantéraiqué, chimintama'. 16 Napotopirinahué',

Notoso' co manorinhué' ni'ton, Yoséri nosoroaton, yanicha'érin. Napoaton an-
quéniro'sari, sa'iné chachin maimirarin. Hui'ninpitanta maimirarahuatona', ninano
quéran cha'écaiso maré' ocoipi.

17Ninano quéran nani pipihuachinara, a'na anquéniri itapon:

—iCha'écamaso maré' mandton ta'aco'! Ama pinéma parti tahuérécosohué'. Pa'mia
paco'. Ama ma'sha maré' téranta iso motopianaqué chinicosohué'. Cha'écaso nohuan-
tohuatama', motopiro'sa parti ta'aco', itérin. 18-19 Notoriso nipirinhué', itapon:

—iCo Siniororo'sa topirahué'l Téhuénchachin canpitaso', na'con catahuaramaco
huachi. Noyanquéma ni'ton, nicha'éramaco. Napoaponahué', motopiro'sa parti
ta'aca'huaso', co nanitarahué'. Huancopi ni'soi', ayaro' icantatoncoi tiquihuachin-
coi. 20 Ni'co', paséydqué a'na ninanoa'huaya ya'huérin. Inaqué téhuénchinso' noya
paca'huaiso' topirahué. Nohuantoco inaqué pa'i cha'éca'huaiso maré'. ;Co'ta inaso',
co panca ninanoyahué'? itérin. 2! Napotohuachina a'na anquéniri itapon:

—Nani natananquén nontérancoso'. Nohuantéranso chachin nisarahué. Co ina
ninanoso', ata'huantapohué'. 22 Napoaponahué', jmandton inatohua paco'! Inatohua

canama huaré' Sotoma ninano ata'huantarai huachi. Napoaton ina ninanoso', Soaro™
itopi. 23 Nani tahuérihuachina Notoso', Soaro ninanoqué camarin. 24 Naporo' Sin-
iorori, pén o'nan pochin a'paimarin. Sha'pi mo'shiré chachin, a'paimarin. Sotoma,
Comora, inapita ninanoro'sa aipi a'paimarin. 25 Inapotaton, ata'huantérin. Ya'ipi
inaqué ya'huépisopitaré chachin ata'huantérin. Ina motopianaqué papotérinsopitanta’,
ya'ipi tiquirin. 26 Noto sa'inso nipirinhué', co Soaroqué camarinhué'. Oshaquéran
so'in imaquidponahué', pinén parti tahuéréhuachina, inaqué chachin yamora moto'
taranaton, chiminin.

27 Tashiramiachin Apraanso', i'huara Sinioro nontérintaquéchin pa'nin. 28 Ina quéran,
Sotoma, Comora, inapita ninanoro'sa nocorin. Ya'ipi ina motopiananta nocomapir-
inhué', ina ro'té quéran pa'pi huéhuépiro conai pipirarin ni'nin. Panca orno quéran
tomontérinso pochin, pipirarin. 2°Ina pochin, ina motopianaqué ninanoro'sa Yoséri
ata'huantérin. Noto yacapatérinso parti noyd ata'huantérin. Notoso nipirinhué', co
ata'huantérinhué'. Apraan yonquiaton, cha'écaso maré' ina quéran ocoirin.

Moaporo'sa’, amono'sa’, inapita ya'huérinso'

30 [napita ninanoro'sa ta'huantopi piquéran, Notoso' té'huatérin. Té'huataton, Soaro-
qué ya'huécaso co nohuantérinhué'. Napoaton cato hui'ninpitaré chachin motopiro'sa
parti, ya'huécaiso maré' pa'pi. Inaqué a'na motopi naninqué, cara chachin ya'huépi.
31 A'na tahuéri paya paya nininsoari, caia'huain, itapon:

—Ni'qué caira. Ya'ipi parti sanapi'sa ya'huérinso', so'yatona hua'huanpi. Canposo
nipirinhué', isoporinqué quémapi pahuanin quéran, co inapochindchinhué' niné'.
Tataichin mini nipirinhué', nani inanta mashotarin. 32 Napoaton, huéqué pa'a o'shitaté
tépaita'a. Inapotaté', hua'huanpo ya'huétiinposo maré' hué'épa'a, itérin.

33 Naporo tashi chachin pa'pina huino o'shitomiatopi. Nani ano'pihuachinara, pan-
inanso' pa'pin quéhuénaparin. No'pirahué ni'ton, co nataninhué' hui'nini quéhuéna-

arinso'. Co pa'ninso téranta nataninhué'. 34 Tahuériantarinqué paninanso', caya'huain
Itaantapon:

—Ni'qué caira, achin tashi caso tata quéhuénaparahué. Quéma ya'huéré' quéhuéna-
pacaso maré' ipora tashinta ano'pianta'a. Inapoaté catonpo chachin tatanpo quéran
téranta hua'huasha ya'huéchinpo', itérin. 35 Ninapotatona', naporo tashi naquéranchin
pa'pina huino o'shitaantapi. Nani ano'pihuachinara, hua'hua nininso ya'huéré', pa'pin
quéhuénaparin. No'pirahué ni'ton, Notoso' co nataninhué' hui'nini quéhuénaparinso'.
Co pa'ninso téranta', nataninhué'. 3¢ Inapoatona', cato chachin cayopi. Pa'pina quéran
napopi. 37 Paninanso' huaihuachina, quémapia'huaya huairin. Inaso', a'shini Moapo™
itérin, Iso quirica ninshitasoco huaré', ina ipora moaporo'sa ya'huérinso shimashonéna

19:22 Soaroso': Pi'pira’huaya tapon naporin. T 19:37 Moaposo': Pa'pin quéran ya'huérinso', tapon naporin.

ninin. 38 Hua'hua nininsonta huaihuachina, quémapia'huaya chachin ya'huétérin anta'.
Inanta a'shini Pin-ami¥ itérin. Iso quirica ninshitasoco huaré', ina ipora amono'sa
ya'huérinso shimashonéna ninin.

20

Apraan Apimiricoré naporinso'

1 Apraanso', piyapinénpitaré chachin ya'huéapi quéran pipipi. Pipirahuatona’,
Niquipi parti paantapi. Quiraro ninanoqué canconahuatona', inaqué ya'huécaiso maré'
quéparitopi. Ina ninanoso', Catisé ninano quéran Shor parti ira pa'ninso' hudncana
quéparitérin. 2 Apraanso inaqué ya'huapon pochin, Sara sa'in nipirinhué': “Oshihué,”
toconin. Napoaton Quiraro copirno Apimirico itopisori yamanin. Camaitohuachina,
macacaso maré' Sara quépatopi. 3 Napoaponahué', naporo tashi chachin Yoséri
hué'énqué pénénin: “Quémaso chiminaran. Sanapi mananso so'yahuan ni'ton, chimina-
maso ya'huérin,” itérin. 4 Apimiricoso', co Sara ichihué'éshatérarinhué'. Napoaton Sin-
ioro itapon: “Sinioro co manta onporahué ni'ton, co tépaancoso ya'huérinhué'. 5Co'ta
Apraan chachin naporin: ‘Oshihué,” ténin. Saranta': ‘Yo'yohué,” ténin. Cato chachin
napopi ni'ton, co nitotatohué manahué,” itérin. ¢ Napotohuachina, Yosérinta hué'énqué
chachin a'paniantarin: “Téhuénchachin co nitotatonhué' naporan. Napoaton ca
nohuanto co ichihué'éranhué'. Carinquén ya'copiranquén ama oshahuanaton téhuétan-
coso maréhué'. 7 Iporaso nipirinhué', so'in chachin quétaantaqué'. Inaso pénéntona'pi
ni'ton, quéma maré' nontarinco. Ama chiminamaso maréhué', nontarinco. Co'so'
quétaantahuatanhué', sa'an, hui'nanpita, inapitaré'quén chachin, ta'huantaran,” itérin
hué'énqué.

8 Tahuérianpitohuachina, Apimiricoso huénséintarahuaton, piyapinénpita amatérin.
Hué'pachinara, ya'ipi hua'narinso sha'huitérin. Natanahuatona', piyapinénpitaso pa'pi
pa'yanpi. % Ina quéran Apraan amatahuaton, itapon:

—iMa'huantacha nitapirancoihué paya! jCaso co maqué téranta téhuétéranquénhué'!
Quémaso nipirinhué', napotatoncoi panca yaaoshahuanpirancoihué'. Ca aoshahuana-
tonco, quémopinéhuépita, piyapinéhuépita, inapita, na'inchitonhué'. jCo naporéhué'!
10-11 ;Ma'ta yonquiaton, napotopirancohué'? itérin. Napotohuachina, Apraani itapon:

—Iséquéso', co manta Yosé natépihué'. Sa'ahué matiinacoso maré' tépaponaco
caso', ta'to naporahué. 12 Naporahuaton Saraso', oshihué anta'. Ina tataquéranchin
nipiraihué', mamahuéi quéranso', nisha ninai. Napoaton cari manahué. 13 Yosé
chachin, tatahué ya'huérin quéran pipicaso' camaihuachincora, sa'ahué sha'huitérahué:
“Inséqué téranta pa'néhuaqué: ‘Inaso yo'yo masho, téqué ta'a, itérahué,” ténin Apraan.

14 Ina natanahuaton, Apimiricoso sa'in quétaantarin. Naporahuaton, ohuicaro'sa’,
ohuacaro'sa', inapita quétérin. Piyapinénpita camaicaso marénta': Quémapi'sa’,
sanapi'sa', inapita quétérin. 15 Ina quétahuaton, itérin:

—Ni'qué iya, no'panéhuéso pancana, inséquéso costaranqué ya'huéqué', itérin.
16 Saranta', itapon:

—Ni'qué imoya, yo'yo masho huaranca coriqui prata quéran nininso' quétérahué.
Ya'ipiya quéran co téhuéransohué' nitotacaiso maré' ina ndpo quétarahué. Co insonta
pinoinquénso ya'huérinhué'. 17 Ina quéran Apraan, Yosé nontérin Apimirico maré'. Ina
sa'in, cosonanénpita, inapita marénta', Yosé nontérin. Nontohuachina, Yoséri anoy-
atérin, Naquéranchin hua'huasha ya'huétaantacaiso maré' anoyatérin. 18 Siniorori nani
Apimirico ya'huérinqué, sanapi'sa ana'intopirinhué'. Ama hua'huanacaiso maréhué',
Sara na'in quéran napotopirinhué'. Napoaton Apraani Yosé nontérin inari anoyatacaso
maré'. Napohuachina, Yoséri Apimirico sa'in, piyapinénpita sa'ina', inapita anoyatérin.
Hua'huasha ya'huétaantacaiso maré' anoyatérin.

E: 19:38 Pin-amiso': Piyapinéhuépita hui'nin tapon naporin.

Isaco nasitérinso’

1 Sha'huitérinso chachin, Siniorori Sara catahuarin. 2 Ina nohuanton napoin quéran
cayorin huachi. Tahuéri nanihuachina, quémapia'huaya huairin. Inaso', Apraan
mashoya nicaqué huaré' hui'nahuaninso hua'huatérin. Yoséri sha'huitérinso tahuéri'sa
chachin, hui'nin nasitérin. 3 Sa'inqué chachin hui'nahuaninso nasitohuachina, Isaco
itérin. 4 Yosé camaitérinso chachin posa tahuéritohuachina, marca acotérin. > Apraan
pasa pi'ipitaso’, hui'nin Isaco itérinso', nasitarin. © Naporo' Sara yonquirin: “Yosé
catahuarinco ni'ton, capa cancantato, téhuarahué. A'napitanta', hua'huanahuéso ni-
totohuachina', ya'ipiya quéran capa cancantatona téhuapona'. 7 Co hua'huana'picohué
ni'to, co inso téranta Apraan nontaton: ‘Téhuénchachin Saraqué hui'nahuanaran,” co
ichitonhué'. Inaso nipirinhué', mashoya niponahué', hui'nahuanin huachi,” ténin.

Acara, Ismairo, inapita Apraani a'parinso’

8 Isacoa'huaya oshaquéran so'sohuachina, a'shini a'potérin. A'potérinso tahuéri,
capa cancantacaiso maré' Apraan panca pita ninin. ° Capa cancantapirinahué',
Saraso' co noyahué' cancantérin. Cosona hua'huini Isaco monaton ya'nipitarin ni'nin.
10 Napoaton Apraan sha'huitérin: “jCosonaso', hua'huiné chachin, a'paqué pa'in!
Isacoso hua'huahué chachin ni'ton, co nohuantérahué' quéma ma'shanénpita cosona
hua'huionta quétacaso',” itérin. 1! Ina natanaton, Apraan panca sétérin. Hui'nin
ni'ton, sétéyarin. 12 Sétopirinhué', Yoséri itérin: “Ama hui'napi maré' sétéquésohué'.
Co cosonanén maré' téranta sétacaso ya'huérinhué'. Ma'sona Sara nohuantérinso
niqué'. Isaco quéran pipipisopita, noya noya catahuararahué. Inapita mini yonquiato
nani sha'huitéranquén nisapaso'. 13 Cosona hua'huionta catahuarahué. Ca nohuanto,
shinpita panca nacion ocoiapona'. Hui'nan chachin anta ni'ton, catahuarahué,” itérin.

14 Tahuéririnqué tashiramiachin Apraanso', Acara quétacaso maré' cosharo manin.
A'nara sha'huété morsaqué i'sha ta'panahuaton, quétérin. Hui'nionta Ismairo itérinso',
a'paantérin quépacaso maré'. Inahuaso pa'pachinara, Piirsipa inotéro parti chi-
huéatona', topinan pa'sdpi. 15 I'sha sha'huété morsaqué ya'huérinso', ta'quipi.
Ta'quihuachinara Acaraso', naraa'huaya tashinantérianaqué hua'huin acorahuaton,
patérin. 16 Aquémiachin pa'sahuaton, huénséconin. Ama hua'huin chimininso nicacaso
maréhué', inaqué huénséconin. Huénséhuachina, hui'napiso na'nérin huachi.

17 Yoséri, hui'napi na'nérinso' natanin. Napoaton Yosé anquéninéni, indpa quéran
pérasahuaton nontérin: “;Ma'ta Acara onporan? jAma pa'yanquésohué'! Yoséri,
hui'napi na'nérinso' natanin. 18 Mandton pa'sahuaton, macontaqué'. Ama patéqué-
sohué'. Ca nohuanto, hua'huan quéran panca nacion pipipon,” itérin. !° Naporo'
Yosé nohuanton, Acara a'na posoqué i'sha quénanin. Inaqué pa'sahuaton, sha'huété
morsaqué manin. Ina masahuaton, hua'huin o'shitonin.

20-21 Yoséri, hui'napi catahuarin ni'ton, ndya a'shinin. Paran inotéro parti ya'huépi.
Miso pé'chinantérin. Oshaquéran a'shini Iquipito sanapi yoniton, acoantérin.

Apimirico Apraané anoyatopiso’

22 Naporo tahuéri'sa pochin Apimirico pa'nin Apraan nontapon. Huicororé' pa'nin.
Inaso', Apimirico sontaronénpita camairinso'. Inaqué Apimiricori Apraan itapon:

—Téhuénchachin quémaso' nani ma'sha nipatana, Yosé catahuarinquénso ni'nai.
23 Napoaton iséqué chachin Yoscoaré' ta'ton sha'huitoco: Ama hui'nahuépita, shi-
huépita, ama ca téranta', ma'sha onpotancoso maréhué', sha'huitoco. Carinquénso
nosoroaténquén co ma'sha onpotéranquénhué'. Inapochachin quémanta noya ni'coi.
A'napita ya'huéhuano'santa', noya ni'camaso maré' Yoscoaré' ta'ton sha'huitoco, itérin.
24 Napotohuachina Apraan tapon:

—Yoscoaré' co ma'sha onpotaranquémahué', itérin.

25 Napoaponahué', Apraani itaantapon:

—Carinquémaso', noya yonquirapiranquéma'. Quéma piyapinénpitaso nipirinhué',
a'nara poso ihuaraiso matérinacoi, itérin. 26 Ina natanahuaton, Apimiricori itapon:

—Co sha'huitérancohué' ni'ton, ipora huaré' namaso natanahué. Inpitaso inapo-
tomarinquén. Co caso nitotérahué', itérin. 27 Napotohuachina, naporo tahuéri cato
chachin, noya ninitona ya'huécaiso maré' anoyatopi. Yoscoaré' ta'tona', anoyatopi.
Ina quéran anoyatopiso yonquicaiso maré' Apraani ohuicaro'sa', ohuacaro'sa’, inapita
manin. Masahuaton Apimirico quétérin. 28 Naporahuaton canchisé ohuica nanoyan
nipisopita huéntonén quéran nisha acoarin. 29-30 Nisha acoaso', Apimiricori itapon:

—;Ma'maréta canchisé ohuicaro'sa nisha acoaran? itérin.

—Isopita canchisé ohuica, quétaranquén: “Téhuénchachin Apraani ina poso ninin,”
ta'camaso maré' quétaranquén, itérin. 31 Napoaton ina ro'téso', Piirsipa itopi. Inaqué
cato chachin Yoscoaré' ta'tona', anoyatopi ni'ton, ina pochin nohuitopi. 32 Nani anoya-
tohuachina Apimiricoso', Huicororé chachin huiristino'sa no'panén parti paantapi.

33 Nani pa'pachinara, Apraanso inaranchin Sinioro chinotérin. Inaso': “Yosé
ya'huémiatérinso',” itopi anta'. Inaqué chinotaton, a'nara tamarisco nara sha'nin.
Nani sha'huirahué chachin ina no'paso', Piirsipa itopi. 34 Hua'qui Apraan huiristino'sa
no'panénaqué, yacapatérin.

22

Yoséri Apraan ténirinso'

1Ina piquéran Yoséri: “; Téhuénchachin ta'ma Apraan natérinco to?” ta'ton, ténicaso
maré' pérarin:

—Apraan, itérin.

—Ma'ta Sinioro ya'huéarahué, ténin Apraan. 2 Naporo' Yoséri itapon:

—Hui'nan Isaco itéranso', a'naichin ni'ton, nosoromiatéran. Ina nipirinhué', masahu-
aton Moria parti quépaqué'. Inaqué canconpatan, a'na motopi a'notaranquén. Inaqué
chinotancoso maré' ina téparahuaton, ya'ipi ahuiquitéqué', itérin.

3 Tahuéririnqué Apraanso', tashiramiachin huénséintarahuaton, tapatarin huachi.
Thué Yosé chinotaton ahuiquitacaso maré' pé'shitérinso', moranénqué a'mitérin. Ina
quéran hui'nin, cato piyapinénpita, inapita quéparin. Yoséri sha'huitérinqué pa'nin
huachi.

4 Cara tahuéri quéran Apraanso', Yoséri sha'huitérinso' no'pa' notérin. 5 Naporo'
piyapinénpita itapon:

—Iséqué ninatacoi. Moranta iséqué patarahué. Quiyaso' amasha aquécha pa'sahuatoi,

Yosé chinotarai. Nani chinotohuatoi o'mantarai, itérin. 6 Thué Yosé chinotaton
ahuiquitacaso', Isaco apiténtérin. Inaoranta cosoroa'hua, pé'to ra'pi, inapita manin. Ina

quéran pa'pi huachi.

7 Papon pochin Isacori, Apraan itapon:

—iTatal itérin.

—;Ma'ta conpaa'hua'? itérin pa'pini.

—Ni'qué tata, nani ihué ya'huérin. Pé'to ra'pinta ya'huérin. Carniroa'hua ya'ipi
ahuiquitacaso maréso': ;Intoparanta mané'? itérin Isacori.

8 —Yosé nohuanton conpa ya'huapon, itérin pa'pini. Ina quéran, paantapi.

9 Yoséri sha'huitérinqué canconpachinara, Apraanso a'nara artaro ninin. Téni-
rahuaton, ina aipi ihué acorin. Ina quéran hui'nin tonporahuaton, ihué aipi acorin.
10 Inaqué acorahuaton tépacaso maré' cosoroa'hua manantérin. 1! Naporo chachin
Sinioro anquéninéni, indpa quéran pérarin:

—ijApraan! jApraan! itérin.

—Ma'ta Sinioro ya'huéarahué, itérin Apraani. 12 Sinioro anquéninéniso', itapon:

—Ama hui'nan tépaquésohué'. Téniponquén napotopiranquénhué', iporaso' nani ni-
totérahué. Ya'ipi cancanén quéran huaré' imaranco ténahué. Hui'nan a'naichin nipirin-
hué', co apiratérancohué ni'ton, nitotérahué, itérin. 13Naporo' Apraan tahuérérahuaton
ni'pirinhué', a'nara carniro quénanin. Yosé nohuanton pomonén quéran, nara'huaya

sé'paquénqué a'ténin. Ina masahuaton hui'nin ya'huérénamén téparin. Inapotaton,
Yosé chinotacaso maré' ya'ipi ahuiquitérin. 14 Ina quéran Apraani ina ro'té aninihuanin.
“Pahuantérinpoaso' Sinioro quétérinpoaqué,” itérin. Napoaton, iporahuanta ina pochin
nohuitapi. “Motopiquéso', pahuantérinpoasopita Sinioro quétérinpoa',” topi nona-
tona'.

15-16 Sinioro anquéninéni, naquéranchin indpa quéran Apraan pératon itapon:

—Sinioro naporin: “Ya'ipi cancanén quéran huaré' natétonco, a'naichin hui'nan
nipirinhué' co apiratérancohué'. Inaporanso maré' noya ni'nanquén. Caso Yoséco
ni'to, no'téquén sha'huitaranquén. 17 Noya nicaténquén catahuamiataranquén. Ca no-
huanto shiparinpita, tayoraro'sa ndpo na'apona'. Maré yonsanqué inotéra'huaya napo,
na'amiatapona'. Naporahuaton, inapitaso inimiconéna minséra'piapona’. 1® Quéma
natéranco ni'ton, ya'ipi isoro'paqué naciono'sa ya'huérinsopita, shiparinpita quéran
catahuararahué,” itérin.

19 Nani Yosé chinotahuatona', Apraanso hui'niné chachin piyapinénpita quépari-
topiqué, pa'mantapi. Ina quéran ya'ipi chachin, Piirsipaqué panantapi. Inaqué Apraan
hua'qui ya'huérin.

Nacoro hui'ninpita nipiso’

20 Hua'quimiachin ya'huapona pochin, Apraanso natantérin. “Miricanta’, Nacoro
sa'in nininso', Sara pochachin hua'huanin anta',” itopi. 2! Paninanso', Os itopi. Ina
quéran niantarinso', Pos itopi. Ina quéran a'nanta niantarinso', Quimoino itopi.
(Quimoinonta hui'nahuanpachina, Aramo itopi.) 22 Quimoino quéran nasitaantapi:
Quisito, Aso, Piritasi, Itarapi, Pitoiro, inapita. 23 Ina Pitoiro mini, Nipica pa'pin.
Nacoroso', Apraan iya'huain. Ya'ipiya quéran Miricaso', posa hua'huinpita ya'huétérin.
Ina ndpo Nacoroso', sa'inqué chachin hui'nahuanin. 24 Naporahuaton a'na sa'inquénta

hui'nahuanin. Ina sa'inso', Nioma itopi. Inaqué hui'nahuaninsopitaso': Tipa, Caamo,
Taas, Maaca, inapita.

23

Sara chimininso'

1 Saraso', pasa cato shonca canchisé pi'i icanin. 2 Ina quéran Quiria-arpa ninanoqué
chiminin. Ina ninanoso', Ipron itopi anta'. Inaso Canaan parti ya'huérin. Sa'in
chimininso maré' Apraanso', sétaton, na'nérarin, ayanarin, naporin.

3 Ina quéran, sa'inco' nonén patahuaton, ya'huéhuano'sa nontapon pa'nin.
Ya'huéhuano'saso', itiro'sa itopi. Hua'ano'sa nipisopita niyontoyantopiqué,
quénanconin. Inaqué nontahuaton itapon:

4 —Caso co ya'huéhuancohué' niporahué', yacaparanquéma'. Sa'ahué chiminin
ni'ton, chiminpatamara nipo'moramaso' no'pa' pa'antoco canta topirahué, itérin.
5 Napotohuachina, Iti hua'ano'sari itapona':

6 —Natanqué sinioro sha'huichinquén.  Yosé huayoninquén ni'ton, quémaso'
chiniquén nanantéran. Nipo'moraiso' no'pa' insosona noya noya ni'nanqué, sa'anco'
po'moqué'. Co incoi téranta apiratarainquénhué', itopi. 7-8Napotohuachinara, Apraanso
huanirahuaton, itiro'sa nontaantacaso maré' ménsho ténin:

—Téhuénchachin isoporinqué sa'ahuéco' po'moca‘huaso nohuantohuatama',
catahuaco. Canpitari ya'huérénaméhué Sohuaro hui'nin Ipron itopiso', nontoco
topirahué.  ° Maquipiraqué nanin ya'huérinso', pa'anchinco. Inaso no'panén
intonqué ya'huérinso'. Onposona pa'térinso' no'téquén pahuérétarahué. Inapohuato,
chiminpatoi nipo'moca‘huaiso maré' isoporinqué ya'huétarinco huachi. 10 Ipronta
Iti piyapi. Inanta inaqué chachin nisarin ni'ton, a'napita hua'ano'sa natantonénqué
inaora chachin Apraan sha'huitérin. Chiniquén nonin ninano ya'coanataquéchin,
na'huépisopitanta', natanacaiso maré":

11 —Ama sinioro napoquésohué'. Topinan naninso quétaranquén. Inainpichin
no'pa' ya'huérinsonta', quéchinquén. A'napitanta natantonénqué sha'huitaranquén.
Napoaton sa'anco' po'moqué huachi, itérin.

12 Napotopirinhué', Apraanso ya'huéhuano'sa inachintopiso nitotaton, anoyatarin.

Naquéranchin ya'huéhuano'sa ni'tonénqué ménsho taantarin. 13 A'napitanta natan-
tonénqueé, Ipron itaantapon:

—Natanqué api nontaanta'inquén topirahué. Onpopionta no'pa maré' pahuéré'
maqué'. Naporo huaré' sa'ahuéco' po'moarahué, itérin.

14-15 _Noya sinioro pa'. Ina no'paso', catapini pasa coriqui prata quéran nininso'
pa'térin. Canpoaso ma'huaénpoa ni'téhua', co inaichin maré' aquété huaré' nonsapaso
ya'huérinhué'. Napoaton, po'mochanqué sa'anco huachi, itérin.

16 Napohuachina, Apraanso ina ndpo maré' anoyatérin. Ina quéran Iti hua'ano'sa
ni'tonénqué, no'téquén pahuérétérin. 17-18 Inapoaton Apraani, [pron no'panén Maquipi-
raqué ya'huérinso', pa'anin. Ina no'paso', insina nararo Mamiriri hua'anéntérin quéran,
pi'i pipirinso parti quéparitérin. No'pa', nanin, nararo'sa inainpichin ya'huérinso',
inapita Apraani hua'anéntérin huachi. Iti hua'ano'sari ya'ipiya quéran nitotopi. Ninano
ya'coanataquéchin na'huépisopitanta', nitotopi.

19 Nani anoyatahuaton Apraanso', Maquipira naninqué sa'inco' po'morin huachi.

y
No'pa' pa'aninqué napotérin.  Ina no'paso' sha'huirahuéso chachin, Mamiriri
hua'anéntérinso no_'pa quéirz_m, pi'i pipirinsg parti quéparitérin. Ina rg'tésp', Ipron itopi
anta'. Canaan parti ya'huérin. 20 Ina pochin Apraan, no'pa', nanin, inapita pa'anaton,
hua'anéntérin. Itiro'sari, pa'antérin nipa'pitacaiso maré'.

24

Isaco maré' sanapi yonipiso'

1 Apraan nani noya mashotérin huachi. Nani ma'sha nininqué Siniorori catahuami-
atérin. 23 A'na tahuéri, piyapinén masho masho nininso', pérarin. Inari ya'ipi
ma'shanénpita a'pairin. Hué'pachina itapon:

—Natéancoso nitota'huaso maré', tonaroana sé'huatoco. Sé'huatatonco: “Sinioroso
Yosé ni'ton, indpaqué hua'anéntaton, isoro'panta hua'anéntérin. Ina ni'sarinco ni'ton,
no'téquén natéaranquén. Co isoporinqué Canaan sanapi nininso', Isaco macacaso
ya'huérinhué',” itoco. 4 Quéma chachin hua'huatérahuéso no'paqué paqué'. Inaqué
pa'sahuaton, quémopinéhuépita quéran sanapi yonitéqueé', itérin.

5 Napotohuachina, piyapinéniso itapon:

—Napopiranhué', sanapi yonirahuéso co yaimaquintahuachincohué': ;Onpochita?
(Hua'huatéranso parti hui'nan quépamanta'i ti? itérin. © Napotohuachina, Apraani
itapon:

—jAma napoquésohué'! jCo inaqué quépamantacaso ya'huérinhué'l 7 Sinioroso'
Yosé ni'ton, indpaqué hua'anéntérin. Nani ina sha'huitérinco iso no'pa' shihuépitari
hua'néntacaso'. Irdca tatahué ya'huérin no'pa quéran ocoirinco. Quémopinéhuépita
ya'huérin parti quéran ocoirinco huachi. Ocoirahuatonco iséqué quéninco. Inari
chachin anquéninén a'pararin catahuainquénso maré'. Ina nohuanton, sanapi nohuan-
tarin iséqué huécacaso'. 8 Sanapi iséqué huécacaso co nohuantohuachinhué', naporo
huaré' Yoscoaré' ténanso co na'intarinquénhué'. Nipirinhué' ama onporonta inatohua
hui'nahué quépaquésohué', itérin.

9 Napotohuachina, piyapinéni Apraan tonaroananén sé'huatérin. Sé'huatahuaton:
“Yoscoaré', sha'huitérancoso chachin, nisarahué,” itérin. 1°Itahuaton, tapatarin huachi.
Hua'anén ma'shanénpita, pa'ton pa'ton nininsopita, huayonahuaton, nicanatacaso
maré' tapararin. Shonca camiyoqué apé'pétahuatona’, Nacoro ninano itopiqué, pa'pi
huachi. Inaso ninano', Misopotamia parti ya'huérin.

11 Pa'sdpatona’, canconpi huachi. Ninano aipiran, yatashirahuaso canconpi. Naporo
oraqué nano'sa i'sha macapona posoqué hué'sapi. Apraan piyapinénso' camiyoro'sa

a'na poso pirayan achinotarin. 12 Naporahuaton inaqué chachin Yosé nontérin:
“Ni'qué Sinioro, quémaso Yosénquén. Hua'anéhué Apraan, natérinquén. Hua'anéhué
nosoroaton catahuaco. 13 Nano'sa i'sha macapona huécasoi', iso poso pirayan ninatapo.
14 Insoso nanon: ‘Yonshanén chinohuaraqué', canta pi'piyan i'sha o'opainquén,’ itohu-
ato: ‘O'oqué api, camiyonénpitanta machi o'oina',” ichinco. Ina quéran piyapinén Isaco
maré' sanapi huayonanso', nohuitarahué. Ina pochin nitohuachinco: Téhuénchachin
hua'anéhué Yoséri nosoroaton catahuarin, tosarahué,” itérin.

15 Orarinso' co tiquiyatérasohué', a'nara nanon yonsha piténahuaton, hué'sarin

ni'nin. Inaso nanon, Pitoiro hui'nin. Nipica itopi. (Pitoiroso', sha'huirahuéso
chachin Nacoro hui'nin. Miricaqué hui'nahuaninso'. Nacoronta Apraan iya'huain.)
16 Nipicaso', noyapiroyanchin. Naporahuaton nanon, co quémapiri sé¢'huayatérarinhué'.
Canquirahuaton posoqué nohuaramarin. Yonshanén améntaitérinso piténahuaton,
panantapirinhué', 17 Apraan piyapinéni ta'arahuaton, icantonin. Icantahuaton, itapon:

—Canta apia'hua, yonshanén quéran pi'pian i'sha o'opainquén topirahué, itérin.

18 —0'oqué api, itérin Nipicari. Napotahuaton, yonshanén chinohuararin. Inapoaton
o'shitacaso maré' sé'quétérin. 1 Nani o'opachina, Nipicari itapon:

—I'sha maantarahuato, camiyonénpitanta o'opiqué ta'panchi nohuantopiso' o'oina’,
itérin, 20 Itahuaton, a'naromaréichin pé'tahuaro'sa o'opiqué, ta'panarin. Ya'ipi
camiyoro'sa', o'ocai huaré' inaporin. 2! Inapoaso', Apraan piyapinénso' co manta
taponahué', topinan ni'sarin: “Téhuénchachin Sinioro catahuarinco ni'ton, ;co topinan
iratomaracohué ti?” ténin yonquiaton. 22 Camiyoro'sa nani o'opachinara, Apraan
piyapinénso', oro quéran po'moitéra pochin nipiso' manin. Saota cramo pochin
qué'ninso'. Ina masahuaton, Nipica nitéananénqué a'téntérin. Naporahuaton cato
a'sontanpa oro quéran nipiso', quétérin. A'naya a'naya pasa na'con cramo qué'ninso’,
quétérin. 23-25 Inapita quétahuaton, natanin:

—;Ma'ninta quémaso' tata?

—Caso tatahué Pitoiro. A'shinso', Mirica itopi. Tata pa'pinso' Nacoro itopi.

—;Ya'huérin canpita péinémaqué chinota'huaiso to?

—Ya'huérin mini. Camiyoro'santa capacaiso ya'huérin, itérin Nipicari.

26-27na natanaton, Apraan piyapinénso isonin. Isonin quéran Yosé chinotaton itapon:
“‘Ma noyacha Sinioroso paya! Inaso Yosé, hua'anéhué Apraan natérinso'. Téhuén-

I . . .. . e . e . vee .o e
chachin hua'anéhué nosoroaton, noya catahuaantarin. ;Quémopinénpita péinénqué
I
huaré' no'téquén quéninco!” ténin.

28 Nipicaso' ta'aré'nachin a'shin péinénqué pa'nin. Inaqué ya'ipi naporinso
sha'huiontarin.  29-30 Nipicaso' a'na yo'in mashonén ya'huétérin. Inaso', Napano
itopi. Po'moitéra pochin nininso' oshin quétopiso' nicaparin. A'sontanparinsopitanta’,
nicaparin. Sha'huirinsonta natanahuaton, Apraan piyapinén yonicaso maré' posoqué

ta'amarin. Ina pirayan, camiyonénpitaré chachin huaniarin quénamarin. 3! Inaqué
nontaton itapon:

—Huéqué api. Quémaso' Sinioro noya catahuarinquén. jCo aipiran quéparitamaso
ya'huérinhué'! Nani péi taparahué canpita maré'. Camiyoro'santa hué'écaiso', nani
taparahué, itérin.

32 Napotohuachina, péiqué pantapi huachi. Inaqué Napanori pé'pétoro'sa chi-
nohuararahuaton, camiyoro'sa a'carin. Apraan piyapinén, ca'taninsopitaré chachin
nipa'morantécaiso marénta', i'sha quéshirin. 33 Cosharo acotohuachinara, Apraan
piyapinénso' tapon:

—Co'huara coshachatérapohué', ma'marésona hué'nahuéso'ton,
sha'huita'huanquémaso ya'huérin, ténin.

—Ina'ton nipachin sha'huitocoi, itérin Napanori.

34 —Caso Apraan piyapinénco. 35 Siniorori hua'anéhué catahuamiatérin ni'ton,
pa'pi notohuaro' ma'sha ya'huétérin: Ohuacaro'sa’, ohuicaro'sa', inapita notohuaro'
pé'tahuarin.  Naporahuaton oro, prata inapita ya'huétérin.  Piyapinénpitanta

quémapi'sa’, sanapi'sa’, inapita ya'huétérin. Camiyoro'sa', moraro'sa', inapitanta na'a
pé'tahuarin. 3¢ Naporahuaton sa'in Sara itopisonta', a'naichin hua'huanin. Paiya
nicaponahué', quémapi hua'huanin. Inari iporaso', ya'ipi hua'anéhué ma'shanénpita,
hua'anéntapon huachi. 37 Hua'anéhué camairincoso', natéca'huaso maré' nani
Yoscoaré' ta'to sha'huitérahué. Naporo' napotérinco: “Co isoporinqué Canaan sanapi
nininso', Isaco macacaso ya'huérinhué'. 38 Tatahuéi quéran quémopi ninaisopita
ya'huépiso parti téhuénchinso' paqué'. Inaqué pa'sahuaton, huéntonéhué quéran
chachin sanapi hui'nahué maré' matomaqué',” itérinco. 3° Napotohuachincora, cari
itérahué: “Quémaso' hua'anéhuénquén nipiranhué' nonchinquén: Pa'pato, co'so'
sanapi yaimaquintahuachincohué' ;Ma'ta onpo'i?” itérahué. 40 Napotohuatora,
sha'huitérinco: “Ni'qué', caso Sinioro iranén no'téquén pa'térahué ni'ton, anquéninén
a'pararin catahuainquénso maré'. Ina nohuanton, noya pa'sahuaton sanapi quénama-
ran. Tatahuéi quéran quémopinéhué hui'nin chachin, hui'nahué maré' matomaran.
41 Quémopinéhué co hui'nin yaa'pantihuachinquénhué', naporo huaréachin Yoscoaré'
ténanso', co na'intarinquénhué',” itérinco.

42 Napoaton hué'sdpatoi, ipora tahuéri posoqué canquirai. Inaqué Yosé nontato
napotérahué: “Sinioro quémaso Yosénquén. Hua'anéhué Apraan chinotérinquén.
Ni'qué Sinioro. Téhuénchachin quéma catahuararanco noya hué'nahué nipachinso',
43-44i50 poso pirayan nontaranquénso' natanco. Apira sha'huitohuaténquén inachachin
niin ténahué. Inso nanonsona, i'sha macapon o'marinso', cari natanpato: ‘Canta
pi'piyan yonshanén quéran i'sha o'opainquén,’” ichi. Napotohuato: ‘0'oqué api. Camiy-
onénpitanta machi o'oina', ichinco. Ina quéran hua'anéhué hui'nin maré' sanapi
huayonanso', nohuitarahué,” itérahué. 45 Orarahuéso', co tiquiyatérasocohué', Nipica
o'marin ni'nahué. I'sha macacaso maré' yonshanén piténahuaton, posoqué o'marin.
Paaparahuato: “Canta api i'sha quétoco topirahué,” itérahué. 4¢ Napotohuatora,
yonshanén a'narodchin chinohuararahuaton, itaponco: “0'oqué api, camiyonénpitanta
machi o'oina',” itahuatonco, o'shitérinco. Camiyoro'santa', o'shitérin. 47 Ina quéran cari
natanahué: “;Ma'ninta quémaso' tata?” itérahué.

“Caso tatahué, Pitoiro. Inaso', Nacoro hui'nin. Miricaquéya hui'nahuaninso',”

itérinco. Itohuachincora, a'nara po'moitéra pochin nininso' nitéananénqué
a'téntérahué.  Naporahuaton cato a'sontanpacaso quétérahué. 48 Ina quéran
isonahuato, Sinioro chinotérahué: “{Ma noyanquéncha quémaso' Sinioro payal

Quémaso Yosénquén, hua'anéhué Apraan natérinquén. Noya quénanco ni'ton,
no'téquén canquirahué. Hua'anéhué hui'nin acoantacaso maré' quémopinén hui'nin
chachin quépatarahué,” itérahué, Sinioro chinotato. 4° Iporaso huachi, sha'huitoco
nitochi. ;Téhuénchachin hua'anéhué nosoroapoma ti? Co'so' nohuantohuatamahué',
sha'huitoco inanta nitochi. Nani nitotohuato ma'sona nica'huaso' yonquiarahué huachi,
itérin.

50 Napotohuachina, Napano, Pitoiro, inapitari itopi:

—Ya'ipi naporansopita Sinioro nohuanton naporin ténai. Napoaton, so'yachin
nipachin. 51 Ma'tana Nipica ya'huéarin. Siniorori ina pochin nohuantérin ni'quéhuaré’,
quépaqué'. Hua'anén hui'nin so'yachin, itopi.

52Napopiso natanahuaton, Apraan piyapinénso isonin. Isonahuaton, no'paqué huaré'
monshomarin: “Yosparinquén Sinioro,” itérin. 53 Ina quéran notohuaro' ma'sha quénin-
sopita o'quirin. Oro quéran, prata quéran, ina quéranpita nipiso', Nipica nicanarin.
A'mocasonta', pa'ton nininsopita quétérin. A'shin, yo'in, inapitanta notohuaro' ma'sha
pa'ton nininsopita quétérin. 54 Naporo huaré' Apraan piyapinén, ca'taninsopitaré
chachin, coshatopi, o'opi, napopi. Naporahuatona naporo tashi inaqué chinotopi
huachi.

Tahuéririnqué capayatahuaton, Apraan piyapinénso Nipica pa'pin, yo'in inapita
itapon:

—Ipora tahuéri hua'anéhué ya'huérinqué yapaantarahué ta
55 Napopirinhué', Nipica yo'inso a'shiné chachin, itapona":

'a, ténin.

—Shonca tahuéri téranta nanon quéparichin. Ina piquéran noya imasarinquén huachi
topiraihué', itopi. >¢ Itopirinahué', Apraan piyapinénso napoantarin:

—Ama aquété huaré' ahua'quicosohué'. Yosé nohuanton, noya huécato, co topinan
iratérahué'. Napoaton hua'anéhué ya'huérinqué pananta'huaso ya'huérin ténahug,
itérin. 57 Napohuachina, itaantapi:

—Pa'ahua nipachin nanon pérahua'. ;Ma'tama ichinpoa pa'? topi. 58 Nipica
pérasahuatona', natanpi:

—;Ipora tahuéri chachin nohuantéran iso quémapi imacaso to? itopi.

—Nohuantérahué mini, ténin.

59 Napohuachina, Nipica pacacaso nohuantopi huachi. Ina aso'sorinso sanapinta’,
a'pantopi. Naporahuaton a'napitanta piyapinénpita, sanapi'sa nininso' a'pantopi.
Apraan piyapinén, ca'taninsopita, inapitanta noya a'papi huachi. 60 Nani yapa'pachina,
yo'ini ndya yonquirapiton iso pochin sha'huitérin:

“Oshira, Yosé catahuainquén.

Pa'pi nohuantérai, noya hua'huanaton,

notohuaro' amiparinpita ya'huétiinquénso'.
Naporahuaton amiparinpitanta’,

Yoséri catahuain inimiconénapita minséra'piaina’,” itérin.

61 Nani nontohuachinara, Nipicaso piyapinénpitaré chachin, camiyoro'saqué
ya'mitéahuatona', Apraan piyapinén imapi. Ina pochin Apraan piyapinén, Nipica
matomarahuaton, huénantarin huachi.

62-63 Naporo' Isacoso', Niquipi parti ya'huéarin. “Nanpiton ni'sarincoso' poso,”
itopiqué Yosé yonquiapon pa'nin quéran, huénantarin. Nani yatashirapaso', a'nanaya
ni'pirinhué', ni'toro'sa camiyonénapitaré chachin canquirapi ni'nin. ¢4 Nipicanta', Isaco
ni'sahuaton, camiyonén quéran nohuararin. 5 Nohuararahuaton Apraan piyapinén
natanin:

—;Inta pasoso' quémapi canpoataquéchin hué'sarin? itérin.

—Ina mini Isaco. Hua'anéhué Apraan hui'nin, itérin. Ina natanahuaton, Nipicaso ni-
imomototérinso' né'météqué, nipa'shinayatérin. % Canconpachinara, piyapinéni ya'ipi
naporinso Isaco sha'huitérin. 67 Ina quéran Isacoso', a'shinco né'mété péinénqué Nipica
quéparin. Co hua'quiya quéranhué' macaton, noya cancantérin. Pa'pi nosoromiatérin.
A'shin maré' sétdpirinhué', inapoaton noya cancantérin huachi.

25

Apraan Sitoraqué hui'nahuaninsopita

1 Apraanso', a'na sa'in ya'huétaantarin.  Inaso', Sitora itopi. 2 Inaquénta
hui'nahuaantarin. Inaqué hui'ninpitaso': Simiran, Cocosan, Mitan, Matian, Isopa, Soa,
inapita. 3 Cocosan hui'ninpitaso': Sipa, Titan, inapita. Titan quéran pipipisopitaso":
Asororo'sa', nitosoro'sa', niomoro'sa inapita. 4 Matian hui'ninpitaso': Ipan, Thuiri,
Anoco, Apitan, Iritan inapita. Ya'ipi inapitaso', Sitora quéran pipipi.

56 Na'a hui'ninpita Apraan ya'huétopirinhué', Isacordchin pochin ya'ipi
ma'shanénpita, quétérin. Sitoraqué, Acaraqué hui'nahuaninsopitaso', pi'piyan pi'piyan
ma'sha nicanarin. Naporahuaton, nanpiso chachin niqué a'parin. Pi'i pipirinso parti
ya'huécaiso maré' a'parin. Co nohuantérinhué' Isacoré' napopinachin ya'huécaiso'.

Apraan chimininso'

7 Apraanso ya'ipiya quéran, pasa canchisé shonca a'natérapo pi'i icanin. 8 Nani noya
mashoya nipachina, mashori quéparin. Chiminpachina, shimashonénpita, quénancon-
tarin huachi. ° Hui'ninpita: Isaco, Ismairo, inapitari, pa'pitopi. Maquipira naninqué
po'mopi. Maquipiraso', sha'huirahuéso chachin, insina nararo Mamiriri hua'anéntérin
quéran, pi'i pipirinso parti quéparitérin. Soaro hui'nin Ipron itopisoari, ina no'paso'
hua'anéntopirinhué'. (Inapitaso' itiro'sa'.) 1°Ina no'pa chachin irdca Apraan nanpipon
itiro'sa’, pa'antérin. Inaqué inanta', sa'inco' Sara itopiso' pirayan, po'mopi.

11 Apraan chiminpachina, Yoséri Isaco, catahuamiatérin. Inaso Nipicaré chachin:
“Nanpiton ni'sarincoso' poso,” itopiso' pirayan, ya'huérapi.

Ismairo quéran pipipisopita

12 Sha'huitéranquémaso chachin, Apraan Acaraquéya hui'nahuanpachina, Ismairo
itopi.  Acaraso', iquipitoron. Sara piyapinén. Ismairo hui'ninpitaso', isopita:
13-15 Paninantérinso' Nipayo itérin. Ina piquéran niantapisopitaso': Sitaro, Atipiri,
Mipisan, Misma, Toma, Masa, Atar, Tima, Quitoro, Nahui, Sitima inapita. 1 Ina ndpo
Ismairo hui'ninpita ya'huépi. Shonca cato ya'ipiya quéran. A'naya a'naya no'panéna
hua'anéntopiso', niapora'piapi. Ya'huépisonta inapotopi. Naporahuaton, inapitaso
inahuara inahuara huéntonénaqué, hua'an ya'conpi.

17 Ismairo pasa cara shonca canchisé pi'ipitaso' chiminin. Chiminpachina, pa'pitopi
huachi. 18 Ismairo quéran pipipisopitaso', Apira parti, Shor parti, inapita partiro'sari
ahuancanapirin. Inaqué, no'pa' macatona ya'huépi. Iquipito noténanqué ya'huépi.
Ina partitaquéchin Iquipito quéran, Asiriaqué ira pa'ninso' na'huérin. linpitari, co
nohuantopirinahué', inaqué no'pa' macatona', ya'huépi huachi.

Isaco hui'ninpita nasitérinso'

19 Tporaso Isaco naporinso sha'huichinquéma': Inaso', Apraan hui'nin. 20 Catapini
shonca pi'ipitaso’, sa'arin. Pitoiro hui'nin Nipica itopiso', manin. Inaso yo'in, Napano
itopi. Inapitaso' arano'sa itopi. Patan-aran parti ya'huépi. 2! Nipicaso', co nanitérin-
hué hua'huanacaso'. Ina maré' Isaco Sinioro nontérin. Napohuachina, nontérinso'
natanahuaton, catahuarin ni'ton, Nipica cayorin huachi.

22 Catopia'huaya cayoaton, yo'naménqué niahuérapi natanin. Napoaton yonquirin.
“Hua'huahuépita iporaquéranchin niahuérapi ni'quéhuaré': ;Ma'maréta aquété huaré'
nanpiiso'?” ténin. Inapochin yonquiaton, Siniorori anitotacaso maré' nontérin.
23 Natanpachina, Siniorori itapon:

“Catopia'huaya cayoran.

Inapita shinpita quéran cato nacion pipipon.

Cato huénton nicatona', niahuérapona'.

Ipora shimashonéna co'huara nasichdtéraponahué',
niahuépiso pochin nicapona'.

A'nara chini chiniquén nanantapon.

Naporahuaton hua'hua nininsoari

masho masho nininso camairdpon,” itérin.

24 Napoin quéran, Nipica huaicaso nanirin. Catopia'huaya huairin. 25Quéchitérinsoso'
quéhuashin aina'huatahuaton, ya'ipi anporotérin. Napoaton Isao™ itopi. 26 Ina pa'taso
chachin, iionta', a'na imirin quéran Isao matocanahuaton, hua'huataantarin. Naporinso
maré' inaso', CacopoT itopi. Isaco saota shonca pi'ipitaso’, hui'ninpita nasitapi.

Isao téhuérinso'

27 Catopia'huaro'sa noya so'sopi. Isaoso' hui'napitahuaton, ma'sha yonicaso
pa'yatérin. Miso inantérin. Cacoposo nipirinhué', co inaporinhué'. Ya'huépiqué
pa'yatérin ya'hudpaso'. 28 Isaoso', pa'pini na'con na'con pa'yatérin. Inantérinso
capaton, napotérin. Ya'huéré' Nipicaso', Cacopo na'con na'con pa'yatérin.

29 A'na tahuéri Cacopo shanté a'itarin. Inapoaso Isaonta', inantapon pa'nin quéran,
pa'pi canotérin huénantarin. 30 Cacopo a'itérinso ni'sahuaton itapon:

—Nosoroco iya, tana yatéparinco caso'. Qu'éhuashini cosharo anpiranso', canta
quétoco ca'i, itérin. 31 Napotohuachina, Cacopori itapon:

25:25 Isao: Isaoso' piyapi anporo yonquiatona', ina pochin nohuitopi. T 25:26 Cacopo: Cacoposo', monatona'pi

tapon naporin. t 25:30 Itomo: Itomoso', quéhuashin cosharo téninso maré' inapochin Isao apoyatopi.

—Paninanquén ni'ton, na'con ya'huétarinquén canacamaso'. Carinquén nipachin
ya'huéréchinquén. Naporo huaré' iso cosharo quétaranquén, itérin. 32Napotohuachina,
[saoso' tapon:

—Ni'qué iyasha, tana caso yatépararinco. Chiminpatoso', paninan ninahuéso maré'
cana'huaso' ya'huétérincosopita, topinan quéran nisarin, itérin.

33 —Yoscoaré' quétaranquén itoco nipachin, itaantarin Cacopori. Napotohuachina,
“Yoscoaré' quétaranquén,” itérin. Inapoaton, Isaoso paninan nininso maré' canacaso
ya'huétérinsopita, co pa'yatérinhué'. 34 Naporo huaré' Cacopori, pan acotahuaton,
shanté a'itérinsonta o'huintérin. Nani ca'sahuaton, o'osahuaton, Isaoso' pa'nin huachi.
Paninan nininso maré' canacaso ya'huétérinso', co manta pa'térinhué pochin nitérin.

26

Isaco Quiraro ninanoqué naporinso'

1 Naporo tahuéri'sa Isaco ya'huérinso parti panca tanarotopi. Apraan nanpiso
tahuéri'sa napopiso pochin, ninin. Napoaton sa'in, piyapinénpita, inapitaré chachin
Quiraro ninanoqué pa'pi. Huiristino copirno, Apimirico itopiso ya'huérinqué pa'pi.
2 Inaqué Siniorori ya'notahuaton, itérin: “Ama Iquipitoqué pa'maquésohué'. In-
séquésona quéparitacaso', carinquén sha'huitaranquén. 3 Ipora maréso', iso no'paqué
ya'huétaco'. Carinquén ca'tanaténquén catahuararanquén. Ya'ipi iso no'pa', carin-
quén quétaranquén. Shiparinpitanta', ina chachin quétarahué. Tataparin Apraan
nani sha'huitérahué ni'ton, quétaranquéma'. 4 Ca nohuanto quéma shiparinpita,
na'amiatapona'. Tayoraro'sa pi'iro'téqué ya'huérinso ndpo, ya'huapona'. Inapi-
tari ya'ipi iso no'paro'sa hua'anéntapona'. Naporahuaton, ya'ipi isoro'paqué na-
ciono'sa ya'huérinsopitanta', shiparinpita quéran catahuararahué. 5 Apraanso': Ya'ipi
sha'huitérahuésopita, camairahuésopita, pénénahuésopita, a'chintérahuésopita, ya'ipi
inapita natérin ni'ton, napoarahué,” itérin.

¢ Siniorori napotohuachina, Quiraro ninanoqué quéparitopi. 7 Ya'huéhuano'sari
Nipica ni'sahuatona', so'in natanpachinara: “Sa'ahué,” ta'caso nipirinhué', té'huaton
nonpinin: “Oshihué,” ténin. “Nipica noydpiroyanchin ni'ton, ya'huéhuano'sari
macapona'. Ya'huéré' caso tépaponaco,” ta'ton naporin.

8 Hua'qui quéran pochin Apimiricoso', huintananén quéran notétarin. Notétapirin-
hué', Isacori Nipica apinorarin quénanin. ® Naporo' amatahuaton:

—iNipicaso', sa'an ténahué! Ina niponahué': ;Onpoatonta', “oshihué,” ténan? itérin.

—“Ina na'intérinco tépaponaco caso',” ta'to naporahué, itérin Isacori.
10 Napopirinhué', Apimiricori itapon:

—iCo napochitoncoihué pora! Onpichin sa'an inso ya'huéhuani téranta', ichihué'érin.
Ina maré' quiyaso' oshahuaintoihué', itérin. 1! Napotahuaton, piyapinénpita camairin:

—Inquéma téranta iso quémapihué nipon, sa'inhué nipon sé'huahuatama', téhuén-
chachin chiminarama', itérin.

12 Ina pi'iqué Isaco inaqué iminapatérin. Sha'tohuachina, Yoséri catahuarin ni'ton,
pa'pinotohuaro' nitérinso' manin. 13Notohuaro' ma'sha ya'huétahuaton, pa'pi ma'huan
quéparitérin. 14 Pa'pi notohuaro' ohuicaro'sa', ohuacaro'sa', piyapinénpita, inapita
ya'huétérin. Ina maré' huiristino'sari noyapatona', no'huipi. 1517 Napoin quéran
Apimiricori Isaco itapon:

—Quémaso' quiya quéran na'con na'con ma'huanan ni'ton, pipiqué huachi, itérin.
Napotohuachina Isacoso', sa'in, piyapinénpita, pé'tahuanénpitaré chachin pa'pi.
Quiraro motopianaqué, pa'sahuatona’, inaqué quéparitopi. Irdca Apraan nanpipon, ina
piyapinénpitari posoro'sa ihuapiso', huiristino'sari améntarotopi.

18 Inaqué ya'huéapona pochin, naquéranchin ina posoro'sa ihuaantararin. Iraca
pa'pincori nanpipon ihuapisopita, inapotaantapi. Ina chiminpachina huiristino'sari,
améntarotopirinahué', ina posoro'sa chachin ihuaantarin. Irdca pa'pincori ina posoro'sa
nohuitérinso chachin, inarinta nohuitaantarin.

19 A'na tahuéri Isaco piyapinénpitari motopianaqué a'na poso ihuarapi. Thuara-
pirinahué', no'pa quéran i' pipirinso' quénanpi. 20 Napoaponahué', Quiraro mo-
topianaqué, huiristino'sa ohuicanéna a'paipisopita, no'huitopi. Isaco ohuicanénpita
a'paipisopitaré', nino'huitona niahuépi: “jIso i'shaso', quiyaquén!” Niitatona', ni-
ahuépi. Napoaton Isacori, apoyatérin: “Niahuéyatopiso' poso,” itérin. 2! Ina piquéran
piyapinénpitari, a'na ya'huéré' ihuaantapi. Ina marénta', naquéranchin niahuéantapi.
Inanta', Isacori apoyataantarin: “Niinimicotopiso' poso,” itérin. 22 Isacoso', sa'in,
piyapinénpita, pé'tahuanénpita, inapitaré chachin, 4qué pa'pi huachi. Inaqué a'na poso
ihuantapi. Ina maréso' co huachi niahuépihué' ni'ton: “Cha'épisopita, posonén,” itérin.
“Ipora téhuénchinso' Sinioro nicha'érinpoa noya noya iséqué ya'huécaso maré'” ta'ton,
ina pochin ina poso nohuitérin.

23 Ina quéran, Piirsipa parti paantapi. 24 Naporo tashi Siniorori ya'notahuaton itapon:
“Caso Yoséco. Tataparin Apraan chinotérinco.

Ama té'huaquésohué'.

Carinquén ca'tanaténquén catahuamiataranquén.
Piyapinéhué Apraan natérinco ni'ton,

ca nohuanton shiparinpita na'amiatapon,” itérin.

25 Napotohuachina Isacoso', a'nara artaro inaqué ninin. Ina nisahuaton, Sinioro
chinotérin. Inaqué ya'huapona pochin piyapinénpitari a'na ya'huéré' poso ihuaantapi.

Isaco Apimiricoré anoyatérinso'

26 A'na tahuéri Apimiricoso', Quiraro quéran Isaco nontapon hué'nin. Aosato,
Huicoro, inapitari ca'tanin. Aosatoso', amiconén. Huicoroso nipirinhué', capitan,
sontaronénpita camairinso'. 27 Canquihuachinara, Isacori itapon:

—Canpitaso co qué'yatomacohué', ya'huérama quéran ocoiramaco. ;Ma'maréta
iporaso' yaniantaramaco? itérin.

28 —Téhuénchachin quémaso', Sinioro catahuamiatérinquén ni'nai. Napoaton yon-
quirai quémaré'coi anoyata'huaiso'. Iso pochin anoyatahua': 2° Quiyaso ya'huéraiqué,
co ma'sha onpotérainquénhué', noya nicatéinquén, noya quéran a'parainquén. Napoa-
ton quémanta', ama ma'sha onpotocoisohué'. Yosé quémaso' ipora noya nicatén-
quén catahuarinquén ni'ton, napotarainquén, itérin. 3° Napotohuachinara, naporo
chachin Isacori panca pita nitérin ni'ton, coshatopi, o'opi, napopi. 3! Tahuéririnqué
tashiramiachin, huénséantahuachinara itohuara capini: “Yoscoaré' noya nini'téhua'
ya'huarihua',” nitopi. Ina quéran, nani anoyatahuatona': “Pa'sarai huachi,” topachi-
nara, Isacori itapon: “Osharan paco', Yosé catahuainquéma',” itérin.

32 Naporo tahuéri chachin, Isaco piyapinénpitari hué'sahuatona', sha'huitiipi: “Poso
ihuardraiso', nani i'sha quénanai,” itiipi. 33 Napotohuachinara, Apimiricoré anoy-
atatona': Yoscoaré' niitopiso', yonquiaton, ina pososo' aninihuanin, “Sipa” itérin.
Napoaton ina ninanoso', ipora Iso quirica ninshitasoco huarénta' Piirsipa itopi.

34 [sao catapini shonca pi'ipitohuachina, Cotita manin. Inaso', Piiri itopiso' hui'nin.
Piiriso', Iti piyapi. Ina piquéran Isaoso', a'na maantarin, Pasima itopiso'. Inaso', Iron
hui'nin. Ironta Iti piyapi chachin. 35Ina catoro'sa co Yosé imatonahué', Isaco, Nipica
inapita na'con asétatona', aparisitopi.

27

Cacopo nonpinaton, iin ya'huérétérinso’

1 Isaco noya mashotohuachina, pétorayataton co huachi quénantérinhué'. A'na
tahuéri hui'nin paninan Isao itopiso' pérarin. Hué'pachina:

—Conpa, itérin.

—Ma'ta tata ya'huarahué, itérin Isaori.

2 —Ni'qué conpa, nani caso mashotérahué. Payo chiminapo huachi. 3 Napoaton
pé'chinanén, shinérénénpita, inapita masahuaton ma'sha yoniqué'. 4 Nani tépahuatan,
costarincoso chachin po'morahuaton, quéshico ca'i. Ina quéran noya ya'huécamaso

maré' sha'huitaranquén huachi. Co'huara chiminyéatérasocohué', inapochinquén,
itérin.

5-6 Napoaponahué', Nipicanta Isao napotérinso natanarin. Napoaton ina tananqué
paaso chachin, a'naroachin Cacopo pératon sha'huitérin:

—iNatanqué hua'hua sha'huichinquén. Nani iya masho tatari napotérinso' natay-
atérahué! 7 “Ma'sha yoniqué'. Nani tépahuatan, costarincoso chachin po'morahuaton,
quéshico ca'i. Ina quéran Sinioro ni'tonénqué chachin noya ya'huécamaso maré'
sha'huitaranquén huachi. Co'huara chiminyatérasocohué', inapochinquén,” itérin.
8 Napoaton noya natanqué sha'huichinquén. ° Pé'tahuaro'sa ya'huérinqué pa'sahuaton,
cato chipoa'hua noya noyatopiso' macontarahuaton quéshico. Cari, tata masho
costarinso chachin po'mochi. 10 Nani anpitohuato, quémari quépatéqué ca'in. In-
apotohuatan, quéma noya ya'huécamaso maré' sha'huitarinquén huachi. Co'huara
chimiyantérasohué', inapochinquén, itérin.

11 A'shini napotopirinhué', Cacoporiso itapon:

—Iyahuéso anporohuan. Caso nipirinhué', tomapico. 12 Tatahué sé'huahuachinco,
nohuitarinco. Nohuitatonco: “Cacopo nonpintarinco,” topachin, co inapotatoncohué'
ama huachi noya ya'huéca'huaso maréhué' sha'huitarinco, itérin.

B3 Ttopirinhué', a'shini itapon:

—Co huachi noya ya'huécamaso maréhué' sha'huitohuachinquén hua'hua, ca maré'
niin. Quémaso sha'huitéranquénso chachin nicaton, cato chipoa'hua quéshico, itérin.

14 Cacoposo', macontarahuaton a'shin quéshirin.  Téparahuaton, inari Isaco
costarinso chachin, po'motérin. 15 Isao noya noya a'morinsopita né'mété péinénqué
taparinsonta', manin. Inaqué Cacopo a'moantérin. 16 Naporahuaton, chipoa'hua
sha'huété quéran, tanpaquénpita, cononén, inapita achinpitérin. 17 Inapotahuaton,
po'morinso sénanqué o'huintérin. O'huintahuaton, pané chachin pa'pin quétacaso
maré' hua'huin quétérin.

18 Cacoposo', pa'pin ya'huérinqué ya'conahuaton, nontoonin:

—iTata! itérin.

—Ya'huarahué conpa. ;Inso hui'nahuénquénta quémaso'? itérin pa'pini.

19 —Ca mini Isaoco, paninantérancoso'. Nani sha'huitérancoso' quéshiranquén.
Huénséaton tata, ma'sha inanahuéso', ca'qué'. Ina piquéran noya ya'huéca'huaso maré'
sha'huitoco huachi, itérin. 20 Napotohuachina, Isacori natanapon:

—;Onporahuatonta conpa a'naroachin quénan quénanaranso'? itérin.

—Sinioro chinotéranso', inaso Yosé ni'ton, catahuarinco quénana'huaso', itérin
Cacopori. 21 Pa'piniso nipirinhué', itaantarin:

—Ya'carico nipachin sé'huainquén. Téhuénchachin Isaonquén ninanso
yanitotérahué, itérin. 22 Napotohuachina, pa'pini sé'huacaso maré' ya'caririn.
Sé'huarahuaton, tapon: “Isao pochin tanpaquénso' niponahué', Cacopo pochin
nohuianantérahué,” ténin. 23-24 [sao tanpaquén pochin anporohuaninso maré' co
nohuitérinhué'. Napoaponahué' co'huara noya ya'huécaso maré' sha'huichatérasohué',
naquéranchin nataantarin:

—;Téhuénchachin quéma Isaonquén? itaantarin.

—Inaco mini, itérin Cacopori. 25 Napotohuachina, Isacori itapon:

—Acotoco nipachin conpa inantéranso ca'i. Ina quéran nani coshatohuato, noya
ya'huécamaso maré' sha'huitaranquén huachi, itérin. Napotohuachina, Cacoposo'
pa'pin capacaso acotérin. Huinonta quéshirin. Isacoso', noya coshatahuaton, o'orin,
naporin. 26 Inaporahuaton hui'nin itapon:

—Ya'cariatonco conpa apinoco, itérin. 27 Cacopori pa'pin apinocaso maré'
ya'caritohuachina, Isacori a'morinso hué'éropinén imérin.

Naporo' noya ya'huécaso maré' iso pochin sha'huitérin:

“Naporin ta'a, ina pochin mini hué'éropitéran.
Siniorori catahuahuachina imin noya noyatérin.

Napohuachina pimoanahuaninso pochin quémanta hué'éropitéran.
28 Yosé nontérahué ina nohuanton o'nan ya'huéchinquén.
Sha'tohuatan noya noya nitacaso maré' ya'huéchinquén.

A'napita nitérinso' mapi quéran, noya noya maqué quémaso'.
Notohuaro' trico nitérinso' maqué capamaso'.

Notohuaro' huinonta ya'huéchinquén o'ocamaso’.

29 Hua'huayatérahué piyapi'sa camaiqué'.

Naciono'santa té'huataténén natéinénquén.

Iyaparinpitanta camaiqué'. Té'huataténén inapitanta natéinénquén.

No'huiténén co huachi noya ya'huécamaso maréhué' sha'huitohuachinén, Yosérinta
inapotarin.
Inpitasona noya ya'huécaso maré' sha'huitohuachinén, Yosérinta inapotarin,” itérin.

30 [sacori, Cacopo noya ya'huécaso maré' sha'huitérinso', tonitérin. Tonitohuachina,
inaso pa'pin ya'huérin quéran pipirin. Pipiso chachin, Isaonta inantapon pa'nin quéran
huéntararin huachi. 3! Huéntarahuaton, inantérinso po'mointarin. Anpirahuaton,
pa'pin quépataton, itapon:

—Huénséqué tata, inantérahuéso po'motéranquén ca'qué'. Capaton noya
ya'huéca'huaso maré' sha'huitoco huachi, itérin. 32 Napotohuachina Isacori natanin:

—;Inquénta quémaso'? itérin.

—Ca mini Isaoco, paninatérancoso', itérin. 33 Hui'nin natanahuaton, Isaco pa'pi
pa'yantérin. Pa'yanaton ropa ropatarin quéran itapon:

—;Inta nipachin apipora inantérinso po'morahuaton, quéshirinco? Co quéma can-
quiyatérasénquénhué quéshirinco ni'ton, nani ya'ipi ca'nahué: “Isao mini,” ta'to, nani
noya ya'huécaso maré' sha'huitérahué. Ipora inaso', noya noya ya'huapon huachi,
itérin. 34 Pa'pin naporinso natanahuaton, Isaoso co napion cancantaton na'némiatérin.
Na'néton pa'pin nontérin:

—iCanta tata, noya ya'huéca'huaso maré' sha'huitoco! itérin 3> Itopirinhué', pa'pini
itapon:

—Iyaa'hua hué'sahuaton nonpintiirinco ta'a. Quéma pochin ancantato, noya
ya'huécaso maré' sha'huitérahué, itérin.

36 —No'tén chachin inaso', Cacopo itopi paya! {Nani catoro monararinco! Paninan
ninahuéso maré' ya'huétiincoso nininso'ton, matérinco. Iporanta', tatahué noya
ya'huéca'huaso maré' sha'huitiincoso' mataantarinco. ;Co'tama canta', pi'piyan téranta
noya ya'huéca'huaso maré' sha'huitaponcohué' to? itérin. 37 Napotohuachina, Isacori
itapon:

—Ni'qué conpa: Nani Cacopo sha'huitérahué camairdpainquénso'. Ya'ipi qué-
mopinénpita camairdpaso maré' nani sha'huitérahué. Hua'huayétérahué, trico, huino,
inapita ya'huétacaso maré' Yosé nontérahué. Inasad tiquiantérahué ni'ton, jquéma
maréso' capa huachi ta'al itérin. 38 Itopirinhué', Isaoriso chiniquén nontaantarin:

—;lyayachin noya ya'huécaso maré' sha'huitacaso ya'huérin ti? jCanta onpopionta
inapotoco! itérin. Napotahuaton chiniquén na'néantarin.

39-40 Napohuachina, Isacori itapon:

“Quémaso nipirinhué', noyaro'pa' aquété ya'huaran.
O'nan pahuaninqué ya'huéapon.
Noya ya'huécaso maré' ahuétdpamaso ya'huapon.
Iya'hua camairdponquén.
Napoaponahué', chini chiniquén nipatan,
iya'hua quéran, pipiaran huachi,” itérin.

Cacopo iin ta'ananpirinso'

41 Naporo quéran huaré' Isaori Cacopo pa'pi no'huirin huachi. Inasé pa'pini noya
ya'huécaso maré' sha'huitérin ni'ton, naporin. Napoaton yonquirdrin: “Payo tata

chiminapon. Ina chiminpachin, Cacopo tépaarahué,” ténin. 42Isao napo yonquitérinso',
Nipicaso nitotérin. Napoaton Cacopo amatahuaton, itapon:

—Ni'qué hua'hua. Iya masho, napotéranso maré' yatéparinquén natantérahué.
43 Napoaton noya natanco sha'huichinquén. A'naroachin Aran ninanoqué ta'aqué'.
Api masho Napano péinénqué paqué'. 44-45 Inaqué paaton, hua'quimiachin yacapaon-
taqué'. Iya masho no'huitérinso' sanoqué huaré', inaqué ya'huécontaqué'. Co huachi
quénanpachinquénhué', napotéranso' naniantapon. Naporo' huénantamaso maré'
amataranquén. Co nohuantérahué' naporo chachin catonquéma chiminamaso', itérin.

46 Ina quéran Nipicaso', Isaco nontapon pa'nin:

—Iti sanapi'sa Isaori maninso' co noyahué' nipi ni'ton, chiminchindchin cancan-
térahué. Cacopo ya'huéré' ina sanapi chachin, iso Canaan ro'téqué ya'huérinso maan-
tahuachin, chimina'huaso noya noya nisarin, ténahué, itérin.

28

1 Nipicari napotohuachina, Isacori, Cacopo amatahuaton, noya nontérin. Co
no'huirinhué'. Noya ya'huécaso maré' sha'huitaton itapon: “Yosé noya catahuainquén
conpa,” itérin. Napotahuaton pénénin: “Ama iso Canaan no'paqué sanapi maquésohué'.
ZPatan-aran parti téhuénchinso' paqué'. Tata masho Pitoiro ya'huérinqué pa'sahuaton,
api Napano hui'ninpita a'nara maqué'. 3 Yosé ya'ipi nanitaparinso' catahuainquén.
Na'a hui'nanpita quéchinquén. Quéma quéran na'a naciono'sa pipicaso maré' inapoc-
hinquén. 4 Yoséri Apraan noya ya'huécaso maré' sha'huitérinso chachin, quémanta
quéchinquén. Quéma shiparinpitanta', inachachin quéchin. Iso no'pa' ipora yacap-
atéréhuaso', quéchinquéma'. Yoséri nani Apraan sha'huitérin ni'ton, quétarinquéma',”
itérin. 5 Ina pochin Isacori Patan-aran parti Cacopo a'parin. Cacoposo' pa'sahuaton,
Napano ya'huérinqué canconin. Nani sha'huirahuéso chachin inaso', Pitoiro hui'nin.
Pitoiroso' Aran piyapi. Napanoso', Nipica yo'in midchin. Nipicanta', Cacopo, Isao,
inapita a'shina’'.

Isao sa'antarinso’

¢ [saoso', pa'pini, Cacopo noya ya'huécaso maré' sha'huitérinso' ni'nin. Patan-
aranqué sa'acaso maré' a'parinsonta’, ni'nin. Naporahuaton, pa'pini noya ya'huécaso
maré' sha'huitapon pochin: “Ama Canaan sanapi maquésohué',” itérinsonta natanin.
7 Pa'pini, a'shini, sha'huitérinso chachin Cacoponta', Patan-aranqué pa'ninso' ni'nin.
8 Pa'pin inaporin ni'ton, Isaoso': “Canaan sanapiso', co tatahué costarinhué',” ténin.
9 Napoaton, Ismairo nicapon pa'nin. Inaso', Apraan hui'nin. Inatohua paaton, Ismairo
hui'nin Maarata itopiso' maantarin. Inaso', Nipayo oshia'huain. Nani cato Canaan
sanapi macaponahué', inanta maantarin.

Yoséri Cacopo ya'notérinso'

10-11 Cacopo Piirsipa quéran pipirahuaton, Aran ira pa'térin. I'huatohuachina, quépar-
itérin hué'éton pacacaso maré'. A'nara na'pi masahuaton, motoantacaso maré' acorin.
Ina motoantaton hué'érin. 12 Naporo tashi hué'éton, hua'narin: A'nara nanpénan
no'paqué paquérahuaton, Yosé ya'huérinqué huaré' nincanin ni'nin. Ina nanpénan-
qué chachin, pancaté ni'ton, Yosé anquéninénpita a'naquén pantarapi, a'naquénso
o'marapi. 13 Naporahuaton, Sinioro chachionta', ina pirayan huaniarin ni'nin. Inari non-
taton, itapon: “Caso Sinioroco. Quémaquén Tata masho, Apraan itopiso' chinotérinco.
Tata parionta chinotérinco. Quéhuéntéranso' no'pa' quétaranquén. Shiparinpitanta’,
iso no'pa chachin hua'anéntapona'. Isoso no'pa', Canaan itopi. 14 Ca nohuanto
shiparinpita na'amiatapona'. Mo'shi pochin na'apona'. Norti parti, sor parti, pi'i
pipirinso parti, pi'i ya'coniniso parti, ya'ipi inapita parti hua'anéntapona'. Quéma
quéran, ya'ipi piyapi'sa nisha nisha nipisopita catahuararahué. Shiparinpita quéraonta
inapotarahué. 15Ni'qué'. Carinquén ca'tanaranquén. Intdpanta pa'patan, carinquén
a'paiaranquén. Carinquén chachin iso no'paqué quénantaranquén. Co onporonta
pataranquénhué', ya'ipi sha'huitéranquénso' naniqué huaré' catahuararanquén,” itérin.

16 Cacoposo' capayatahuaton, yonquirin:  “Téhuénchachin Sinioro iséqué
ya'huéapirinhué', co caso nitotérahué',” ténin. 17 Napoaton, pa'pi pa'yanin. Pa'yanaton
tapon: “Iso ro'téso', Yosé chinotacaso maré' néya. Iséqué chachin, Yosé péinén®
ya'huérin. Naporahuaton jYosé ya'huérinso ya'coananén!” ténin.

18 Tahuéririnqué Cacoposo', tashiramiachin capayatahuaton na'pi motoantérinso
manin. Masahuaton, nohuitacaso maré' oné pochin ahuanirin. Naporahuaton ina
aipi toma opotérin. Inapotahuaton, Yosé maré' acorin. 19 Inaqué chachin irdca
a'na ninano ya'huérin. Noso itopiso'. Ina pochin nohuitopirinahué', Cacopori nisha
nininén acotaton, Pitiri itérin. 20-21 Inaqué Cacopori Yosé sha'huitaton itapon: “Quéma
chachin ipora iratérahuéqué ca'tanco. Quéma nohuanton cosharo', a'moca'huaso’,
inapitanta ya'huéchinco. Naporahuaton quéma nohuanton tatahué ya'huérinqué, noya
huénanta'i. Inapo catahuahuatanco: ‘Sinioroichin Yosénéhué,” ta'to, chinotaranquén.
221s0 na'pi oné pochin ahuanirahuésonta', quéma péinén nisarin. Naporahuaton, ya'ipi
quétéranco quéran, pi'pian quétdponquén. Shonca canahuato a'nara quéchinquén,”
itérin.

29

Cacopori Napano yacaparinso'

1 Cacopo pa'sdpaton, pi'i pipirinso parti ya'huépisopita ya'huérinqué canconin.
Z Ninano ya'cari', a'na poso quénanconin. Ina pirayan cara huénton ohuicaro'sa
i'sha o'shitacaiso maré' achinotapi. Ina pososo', pancaté na'piqué a'tantopi. 3 Ya'ipi
ohuica huéntono'sa niyontonpachinara, a'paipisopitari nani quéran yamotahuatona',
chi'huincapi. Ohuicanéna o'shitacaiso maré' inapopi. Nani o'opachinara, naquéranchin
inaqué chachin a'tantaantapi.

4 Cacopori a'paipisopita natanin:

—Intoparanta canpitaso iyaro'sa'? itérin.

—Aran quéran quiyaso' ta'a, itopi.

5 —;Nohuitérama canpita Nacoro hui'nin, Napano itopiso' to? taantarin Cacopo.

(4

—Nohuitérai mini, itaantapi.

6 —;Noya ya'huéarin? itaantarin.

—Noya mini ya'huarin, itopi. Napotahuatona':

—iMa'tana hui'nin Naquira itopiso' hué'sarin! Ohuicanénpitaré chachin hué'sarin,
itaantapi. 7 Naporo' Cacopo tapon:

—Yono pi'i ya'huéarin ni'ton, pahuanarin ohuicaro'sa hué'érinqué oncorapicaso'.
;Onpoatonta co o'shitatoma pasto capacaiso maré' quépaantaramahué'? itérin.

8 —Co nanitéraihué' inapoca'huaiso'. Ya'ipi ohuica huéntono'sa a'paipisopitaré
chachin niyontonacaiso' ninarai. Naporo huaré' nanitérai na'pi chi'huincatahuatoi,
ohuicaro'sa o'shita'huaiso', itopi.

9-10 [napita nontaso', Naquiraso' pa'pin ohuicanénpitaré chachin canquirin. Inari
pa'pin ohuicanénpita a'paitérin. Ina ni'sahuaton, Cacoposo' a'narodchin posoqué
pa'nin.  Pa'sahuaton, na'pité masho chi'huincatérin.  Chi'huincatahuaton, apin
ohuicanénpita o'shitérin. 1! Ina quéran Naquira apinorahuaton: “I'huata oshi,”
itérin. Napotahuaton, na'nérarin. 12 Cacopori sha'huitérin: “Caso quémaquén tata,
apihuémiachin. Quémaquén a'shacha Nipica itéramaso hua'huinco ni'to, naporahué,”
ténin. Ina natanaton, Naquiraso ta'aré'nachin pa'pin sha'huitapon pa'nin.

13 Cantonahuaton sha'huitérin: “A'shacha Nipica hua'huin, Cacopo itopiso' can-
quirin,” itérin. Ina natanahuaton, Napanoso ta'aré'nachin nicapon pa'nin. Quénan-
conahuaton apinorin. Apinorahuaton: “I'huata api,” itérin. Nontahuaton péinénqué
quéparin. Inaqué Cacopori ya'ipi naporinso apin sha'huitérin. 4 Napanori natanahua-
ton itapon: “Quémaso’' téhuénchachin quémopinéhuénquén ninan,” itérin.

Sanapi maré' Cacopo sacatérinso’

28:17 Yosé péinén: Iprio nananquéso', Pitiri itopi.

Cacoposo' Napano péinénqué a'na yoquira' nani yacapatérin. 1> Ina piquéran Na-
panori itapon:

—Quémopinéhuénquén nipiranhué', co topinan asacata'huanquénso ya'huérinhué'.
Sha'huitoco onposo canacamaso nohuantéranso'. 16 Napanoso' cato hui'ninpita nano'sa
ya'huétérin: Paninanso' Nia itopi. Ina piquéran niantarinsoso', Naquira itopi. 17 Niaso',
noydpiachin ya'pirahuanin. Naquiraso nipirinhué', noyapiroyanchin, co maquén
téranta téhuérinhué'. 18 Cacoposo' Naquira costaton, apin itapon:

—Hui'nan hua'hua nininso', Naquira itéramaso nohuantérahué. Ina maré' canchisé
pi'ipi quéma maré' sacatarahué, itérin. 19 Napotohuachina, Napanori itapon:

—Naporan ni'quéhuaré', quémari maqué nipachin. Nishaso quétacaso', co noyahué'.
Yacapatonco sacatéqué nipachin, itérin. 20 Inapoaton Cacoposo' Naquira maré' canchisé
pi'ipi sacatérin. Hua'qui sacatopirinhué', Naquira pa'pi nosoraoton, cara tahuériichin
sacatérinso pochin cancantérin.

21Nani canchisé pi'i sacatohuachina, Cacopori Napano itapon:

—Acoantoco huachi hui'nan. Sha'huitéranquénso' nani nanirahué huachi, itérin.
22 Napotohuachina Napanoso' ya'ipi ya'huérin pirayan ya'huépisopita, amatérin. Ca-
copo sa'arinqué pita nicacaso maré' amatérin. 23 Napoaponahué' nani tashihuachina,
Napanoso Naquira ya'huérénamén Niasa', Cacopo acoantérin. Inaso co nohuitatonhué',
ichihué'érin. 24 Naporahuaton Napanori, a'nara piyapinén sanapi nininso Nia nicanarin.
Camaicaso maré' nicanarin. Inaso sanapi Siripa itopi.

25 Tahuéririnqué tashiramiachin Cacoposo', Nia ichihué'érinso ni'nin. Ni'sahuaton,
pa'pi pa'yantérin. Napoaton Napano chiniquén nontérin:

—iCo napochitoncohué pora! jCo'ta Naquira maré' nani sacatérahué! jNani nonpin-

téranco ni'sora! itérin.
26 —Jséquéso api, co hua'hua nininso'ton, aso'yaraihué'. 27 Nia mananso maré'

a'na simana pita nicacaso ya'huérinso', naniqué'. Ina nanihuatan, Naquira ya'huéré'
acoantaranquén. Canchisé pi'i chachin ca maré' sacatacaso' nohuantohuatan, in-
apotaranquén, itérin Napanori. 28 Napotohuachina, Cacopo nohuantérin. Nia maninso
maré' simana pita imapiso nanihuachinara, Napanori, Naquira ya'huéré' acoantérin.
29 Napanori, a'nara piyapinén sanapi nininso' camaicaso maré' Naquiranta nicanarin.
Ina sanapiso' Pira itopi. 30 Nani acoantohuachina, Cacoposo', Naquira ichihué'érin
huachi. Inapoaton ina na'con na'con nosororin. Niaso nipirinhué', co onpopinchin

nosororinhué'. Canchisé pi'ipi chachin Napano maré' sacataantacaso' niponahué',
nosororin.

Cacopo hui'ninpita nininso'

31 Cacoposo', Nia co onpopinchin nosororinhué'. Ina nitotaton, Siniorori catahuarin
hua'huanacaso maré'. Naquiraso nipirinhué', ina nohuanton chachin, co nito
hua'huaninhué'. 32Niaso', cayorahuaton quémapia'huaya huairin. Inaso', Nopino itérin.
“Sinioro sétérahuéso' nicaton, catahuarinco. Hua'huanahué ni'ton, iporaso' so'yahué
nosoroaponco huachi,” ta'ton, ina pochin hua'huin nohuitérin. 33 Naquéranchin,
cayoantarahuaton, quémapia'huaya huaiantarin. Inaso', Simion itérin. “Nocaninacoso'
Sinioro natanin. Natanaton catahuarinco. Napoaton a'na hua'huasha quétaantarinco,”
ta'ton, ina pochin hua'huin nohuitérin. 34 Naquéranchin cayoantarahuaton, quémapi
chachin hua'huantarin. Inaso', Nihui itérin. “Nani cara hua'huanahué ni'ton, iporaso'
so'yahué na'con na'con chinpitaponco huachi,” ta'ton, ina pochin hua'huin nohuitérin.
35 Niaso', naquéranchin cayoantarahuaton quémapia‘hua chachin huaiantarin. Inaso
Cota itérin. “Iporaso' huachi, Sinioro pa'yatato chinotarahué,” ta'ton ina pochin
hua'huin nohuitérin. Nani catapini hua'huanahuaton, copi ténin huachi.

